
Президент Қасым-Жомарт Тоқаев «Әділетті мемлекет. 
Біртұтас ұлт. Берекелі қоғам» атты Жолдауында салық ре-
формасы аясында «Сән-салтанатқа салық» салуды енгізген 
жөн» деген болатын. Мемлекет басшысы айтқан мәселенің 
орта тапқа еш қатысы жоқ. Тек аса қымбат жылжымайтын 
мүлік және автокөлік алған кезде салынады. Мұндай са-
лықты  12 маусымда Сенатта өткен дөңгелек үстелде Ұлт-
тық экономика министрлігі сән-салтанат салығының шка-
ласын анықтады. Ол шкала бойынша құны 50 млн. теңгеден 
асатын көлік иелері және оннан астам пәтері барлар төлейді. 

Сән-салтанат салығы 
кімдерге  салынады?

Өңірдің өміршең 
мәселесі

●EUR/KZT 490.38 ●USD/KZT 445.03 ●RUB/KZT 4.56 ●CNY/KZT 61.73 Қазақстан Ұлттық Банкінің 11 тамыз, 
2023 жылғы дерегі бойынша

Теміржол: оқыс 
оқиға алаңдатады

● ЕРТЕҢ – ҚҰРЫЛЫСШЫ КҮНІ

Мемлекет басшысы Қасым-Жомарт 
Тоқаевтың тапсырмасымен құрылыс са-
ласында ұлттық жобалар іске асып жа-
тыр. Бүгінгі күнге барлық қаржыландыру 
есебінен облыс аумағында 232,644 мың 
шаршы метр тұрғын үй салынып, 1,5 мың 
пәтер пайдалануға берілген.  

Облыстық құрылыс, сәулет және қала 
құрылысы басқармасының мәліметінше, 
жалпы пайдалануға берілген тұрғын үй-
дің – 17%-ы – жеке тұрғын үй, 82%-ы – 
ко ммерциялық баспана, 1%-ы – мемлекет-
тік секторға тиесілі. 

Соңғы жылдары аймақта тұрғын үй 
құрылысы ерекше қарқын алып, халықты 
баспанамен қамту көрсеткіші еселеп ар-
тып келеді. Бұл аймаққа тартылған қо-
мақты инвестиция көлемінен анық бай-
қалады. Облыс бойынша нақты тұрғын 
үй құрылысына бағытталған инвестиция 
көлемі 26 млрд. теңгені құрады. Оның 
70%-ы, яғни, 18 млрд. теңгесі – Қараған-
ды қаласына тиесілі.

Кейінгі жылдары Қарағанды облысы – 
тұрғын үй құрылысы жөнінде көшбасшы 
өңірлер қатарында. Серіктес қалалардағы 
құрылыс сол өңірдің әлеуметтік-эконо-
микалық дамуының тынысын аша түсті. 
Атап айтқанда, Шахтинск қаласындағы 
жалпы ауданы 4,659 шаршы метр болатын 
жалдамалы 60 пәтерлі, Абай қаласында 
жалпы ауданы 5,3 мың шаршы метрді 
құрайтын 80 пәтерлі тұрғын үй пайдала-
нуға берілді.  

Жыл соңына дейін аймақта 400 шар-
шы метр тұрғын үй беріледі деп жоспар-
лануда. 

Аймақта тұрғын үй құрылысы мен 
инженерлік-коммуникацияға, инфра-
құры   лымға мемлекеттен 12,4 млрд. теңге 

Қуатты Қарағанды – 
құрылыста көшбасшы

Заманауи үлгімен салынған құрылыс кешендері аймақтың айбынын асы-
рып, сән-салтанатын арттырып, өңірдің өсіп-өркендеуіне жаңаша серпін берді. 
Жарты жылда «Қуатты өңірлер – ел дамуының драйвері» ұлттық жобасы шең-
берінде тұрғын үй құрылысы өткен жылмен салыстырғанда 12,2%-ға өскен.

Сағыныш ӘБІЛ,
«Ortalyq Qazaqstan»

қарас тырылған. 
Ақтоғай, Қарқаралы, Осакаров аудан-

дарында тұрғын үй құрылысын жүргізуге 
облыстық бюджет есебінен 2,7 млрд. тең-
ге бөлінді. 

Халықты тұрғын үймен қамтамасыз 
етудің басым бағыты осал топ өкілдері-
не қатысты. Биылдан бастап, аталмыш 
топ өкілдерін жалдамалы тұрғын үймен 
қамтамасыз етуде 3,3 млрд.теңге қара-
жат бөлінді. Балқаш қаласы, Абай, Нұра, 

Шет аудандарында 70 пәтер сатып алын-
ды. Жал пы 346 пәтер сатып алу жоспар-
лануда.  

Сонымен қатар,  «Отбасы банк» са-

15 жобаға 1,7 млрд. теңге бөлінді.
Жыл соңына дейін мемлекеттік қа-

ражат есебінен кезекте тұрғандар қата-
рынан шамамен 486 отбасын, оның ішін-
де, 199 көпбалалы отбасын тұрғын үймен 
қамтамасыз ету жоспарлануда.

Құрылыс саласында әлеуметтік маңы-
зы бар объектілерді қамту міндеті тұр. 
Биыл аймақта 57 нысанның құрылысы 
жүргізілуде. «Ауыл – ел бесігі» жобасы 
аясында үш мәдениет және жеті спорт 
нысанында құрылыс жұмыстары қолға 
алынған.   

лым шылары облигациялық қарыздар 
есе бінен кредиттік тұрғын үй құрылысы 
бойынша 8 жобаны іске асыруға 4,7 млрд. 
теңге бөлінді. Нақты айтқанда, Балқаш 
қаласында екі үйде, Абай ауданында бір 
үйде және Қарағанды қаласында бес жоба 
бойынша құрылыс-монтаждау жұмыста-
ры жүріп жатыр.

Көпқабатты тұрғын үй мен жеке тұр-
ғын үйлердің инженерлік-коммуникация-
лық инфрақұрылым жүргізу мақсатында 

Биыл пайдалануға берілген ауқымды 
құрылыс нысанының бірі – қала басын-
дағы 200 төсектік облыстық көпбейінді 
балалар ауруханасы. 

Сонымен бірге, жыл соңына дейін  
Бұқар жырау ауданы Новостройка ауы-
лындағы мектепті, Саран қаласындағы 
№4 ЖББМ спортзалын, Ботақара кенті 
мен Ақтоғай ауылындағы  ветеринария-
лық пункт құрылысын аяқтау жоспарла-
нуда. 

Салтанат ІЛИЯШ,
«Ortalyq Qazaqstan»

Құрметті 
құрылыс саласының 

қызметкерлері!

Сіздерді кәсіби мерекелеріңіз 
– Құрылысшылар күнімен құт-
тықтаймыз. 

Бір жылдан кейін немесе он 
жылдан кейін өңіріміздің келбеті 
қандай болатыны сәулетшілер 
мен жобалаушылардың және  
құрылысшылардың жұмысына 
байланысты болады.

Құрылысшылардың адал 
ең бегі мен шеберлігі әрқашан 
ха лықтың  арасында лайықты 
құрметке ие болып келеді. Сіз-
дер ерен еңбектеріңізбен тұрғын 
үйлер мен өндірістік нысандар-
ды, мектептер мен ауруханалар-
ды, көпірлер мен тас жолдарды 
салып, қалаларымыз бен ауыл-
дарымыздың сәулеттік келбетін 
көз алдымызда  жасап жүрсіздер. 

Қала құрылысы мен тұрғын 
үй құрылысының жаңа бағдар-
ламалары құрылысшылардың 
өмірін қиын да қызықты етті. 
Бүгінгі таңда ең алдымен ең-
бек өнімділігі мен пайдалануға 
берілген нысандардың сапасын 
арттыру қажет. Өңірімізде  әле-
уметтік, инженерлік және көлік 
инфрақұрылымы нысандарын 
салуға және қайта жаңғыртуға 
үлкен көңіл бөлінуде. Коммер-
циялық тұрғын үй құрылысы 
да, әлеуметтік құрылыс та жедел 
қарқынмен жүріп жатыр. 

Сіздерге шын жүректен зор 
денсаулық, отбастарыңызға 
амандық пен бақ-береке және ең 
батыл жаңа жобалар мен жоспар-
лардың жүзеге асуын тілейміз.

Құрылысшылар күні құтты 
болсын!

Ермағанбет БӨЛЕКПАЕВ,
Қарағанды облысының әкімі                              

Нүркен ҚОБЖАНОВ,
Қарағанды облыстық 

мәслихатының төрағасы

Жауын мен жыр 
жарыса нөсерлетті

Атап айтқанда, жауыннан қала-
ның 8 учаскесі зардап шекті. Олар 
– Бұқар жырау даңғылы, Республика 
және Шахтеров қиылысы, Мұқанов 
көшесі, «Орбита» шағын ауданы, вок-
зал алаңы, «Қарағанды Арена» мұз 
сарайы маңы.

 – Қатты нөсерге байланысты  бір-
неше көшені су алды. Оның үстіне 
екпінді жел әсерінен ағаштар құлады. 

● ТАБИҒАТТЫҢ ТОСЫН МІНЕЗІ

Нөсер қапы қалдырды
Қарағанды қаласы қалың нөсердің астында қалды. Түстен 

кейінгі толассыз жауған нөсердің салдарынан көшелер мен сау-
да үйлері, тіпті, тұрғылықты мекенжайлардың төбесінен су кетіп 
тұрғындарды әбігерге салды.  

Жан АМАНТАЙ,
«Ortalyq Qazaqstan»  

Шатырлар да  қирады. Осыған байла-
нысты қала коммуналдық қызметтері 
мен ТЖД мамандары арнайы техни-
калармен шұғыл түрде жұмыс істеп 
жатыр. Барлық мәселе бақылауда, – 
дейді қала әкімі Мейрам Кожухов.

Қала басшысының айтуынша, 
бұған қоса қаланың электр жүйесіне 
де зақым келген. Кешеден бері бұл 
олқылықты «Қарағанды Жарық» ма-
мандары қолға алды.

Кешқұрым жауын  толастаған соң 
алты көшенің суағары жауын суынан 
тазартылды. Сонымен қатар, әр кө-

шенің кәріз құдықтары арқылы судан 
арылту жүгізілді.  

Жергілікті тұрғындар табиғаттың 
бұл тосын мінезіне дайын емес-ті. 
Күнделікті күйбең тірліктің қамымен 
сауда үйлеріне барған тұрғындар 
тысқа шыға алмай қалған. Жауын 
салдарынан сауда үйлерінің іргета-
сына іркілген судың тереңдігі – 10-15 
см-ден асады. Нөсер кезінде бір адам-
ның қайтыс болғаны туралы ақпарат 
әлеуметтік желіде жария болды. Қа-
рағанды полиция департаментінің 
баспасөз қызметінің хабарлауынша,  
46 жастағы азаматтың қайтыс болу 
себебі анықталып жатыр. 

Нөсер жаңадан салынған тұрғын 
үй кешендерін де жай қалдырмады. 
Олардың кіреберістері мен жертөле-
леріне су кірді. Мұның бәрі жауын-
нан кейінгі бірер сағатта әлеуметтік 
желіде тарап, қызу талқыға түсті. Со-
нымен қатар, жауын алдындағы қатты 
желдің салдарынан  Әлихан Бөкейхан 
ауданындағы №4 мектеп-интернаты-
ның шатыры ұшты. Желмен ұшқан 
қаңылтыр шатыр Карл Маркс көше-
сінде қос көлікті басып қалды. Абы-
рой болғанда адам жарақаты жоқ. 

«Қазгидрометтің» мәлімдеуін-
ше, Қарағанды облысын қамтыған 
оңтүстік циклон төрт күнге созылмақ. 
Күннің бұлттануы мен ақ жауын әлі 
де жалғасады. Түнде толастаған жа-
уын, күндіз күшейеді.  

←3-бет

Жұмыс бар, жұмыскер жоқ 

Салтанат ІЛИЯШ,
«Ortalyq Qazaqstan»

Іздену – маңызды 
Нəпақасын тауып қана қоймай, əл-а-

уқатын арттыруға талпынғанның ал-
дынан даңғыл жолдың ашылары анық. 
Ол үшін «темір етігің – теңгедей, темір 

Облыс халқының төрттен бірін құрайтын еңбекке қабілетті 400 мыңға жуық жастың 6 мыңнан астамы – жұмыссыз. 
Жұмыстың жоқтығынан емес, құлықсыздықтан. Ал, облыс кəсіпорындары жұмыскерге зəру. Былтырғыны айтпаған-
ның өзінде, биыл 147 млрд. теңгеге 11 жаңа өндіріс іске қосылған. Бұл дегеніміз – 2 мыңнан астам жұмыс орны. Одан 
бөлек, мемлекет кəсіп ашамын дегендерге де барынша қолдау көрсетіп, төмен пайызбен несие беріп бағуда. Бұл Президент 
Қасым-Жомарт Тоқаевтың жыл сайынғы Жолдауларында көрініс тауып, Үкіметке арнайы тапсырма да беріледі. Мем-
лекет қаржылай қолдау жасаған кезде бəсекеге қабілетті шағын жəне орта бизнес өкілдеріне баса мəн береді. Еңбекақы 
төлеу қорын көбейткен жəне салық төлемдерін арттырған кəсіпорындарға қолдау көрсетіледі. Демек, олардың өзі жұмыс 
орнын ашып, жұмыскер жалдауға мүдделі. Соған қарамастан, жұмысқа шақырушылар да, жұмыссыздар да азаяр емес. 
Облыстың өнеркəсіп жəне индустриялық-инновациялық даму басқармасының басшысы Дарын Бұлқайыр осылай дейді. 

емес. Бірақ, Дарын Бейбітұлы жастардың 
кəсіпорындарда жұмыс істеуге құлықсыз 
екенін айтады. Себебі, нарықтық жүйенің 
сұраныс-талабына қарамастан, əлі күнге 
дейін заңгер, экономист жəне тағы сол 
тəрізді «беделді» мамандықтарды таңдап, 
қолдарын «былғағылары» келмейді. 

– Əрине, аталған мамандықтар да ке-
рек. Оны мүлдем жоққа шығара алмай-

сырып отырған жоқ. Бұл, мамандығы жоқ 
жастар үшін өте оңтайлы, – дейді Дарын 
Бұлқайыр.

Одан бөлек, жоғарыда айтқанымыз-
дай кəсіп ашамын дегенге мемлекет та-
рапынан төмен пайызбен, атап айтқанда, 
жылына 3% үстемақымен несие беріледі. 
Несие мерзімі – 7 жыл. Жұмыс жасап, 
кəсіп ашқысы келгеннің қолын қағып 

ралы ақпарат беріп отыруға тырысамыз. 
Оқу орындарымен жəне кəсіпорындармен 
меморандумға отырып, кездесулер өткі-
земіз. Одан бөлек, жастардың болашақта 
тұрақты жұмыс орындарында қалулары 
үшін нақты мамандықтарға мемлекеттік 
тапсырыс арқылы тегін оқуды ұйымда-
стырамыз. Ал, оқу орнын бітіргендер 
шетелде тағылымдамадан өтіп, біліктілік-
терін шыңдайды. Білікті маман қашан да 
сұранысқа ие, – дейді Дарын Бұлқайыр. 

Кадрсыз кəсіпорын да 
тоқтап тұр

«Қарағандыдан не шығады?» деген-
нен, «Не шықпайды?» деген жөн. Ав-
тобустан бастап, тұрмыстық техника, 
күнделікті қолданатын ұсақ-түйектің бар-
лығы өзімізде жасалады. Тіпті, Қараған-
дыдан шыққан өнімге жақын шетелдің 
сұранысы да жоғары. Мəселен, Саран 
қаласындағы «Kama TyresKZ» жауап-
кершілігі шектеулі серіктестігінде жеңіл 
автокөліктің дөңгелегінен бастап, ауыл 
шаруашылық техникаларына арналған 
шиналар да шығады. Мыңнан аса жұ-
мыс орны бар кəсіпорынның жұмысы то-
лық қуатына енген жоқ бүгінде. Бірқатар 
техникалық сəттерден бөлек, қолбайлау 
болған дүниенің бірі – жұмыс күшінің 
кемдігі. Кəсіпорын басшылығы жұмы-
скерлерін шетелде оқытып, тағылымда-
мадан өздері-ақ өткізіп отыр. 

– Біз зауытта жұмыс істегісі келетін-
дерді, əлбетте, өзге өңірлерден, болмаса, 
шетелден іздемейміз. Ол, біріншіден, екі 
жаққа да тиімсіз. Зауыт қосымша жатақ-
хана салуы керек болар еді бұл жағдайда. 
Сондықтан, жұмысқа жергілікті тұрғын-
дардан алуға тырысады. Бірақ, əлі де за-
уытта жұмыс күші – жеткіліксіз. Кəсіпо-
рын жұмысының толық қуатына еніп, 
жоспарлы өнімді шығаруына кедергі – 
осы жұмыс күшінің жетіспеушілігі, – дей-
ді Дарын Бұлқайыр. 

Бұл бір ғана мысал. Одан бөлек, бір 
ауысымда 4 автобус дайындап үлге-
ретін Saran индустриалдық аймағындағы 
QazTehna зауыты тағы бар. Бұл жерде 
кəдімгі автобустармен қатар, əлем мегапо-
листері ұстанған бағыт – электромобиль-
дер де шығады. 

Дарын Бұлқайыр биыл іске қосыла-
тын тағы 11 жобаға тоқталды. Олар – тұр-
мыстық техника шығаратын «Silk Road 
Electronics» ЖШС, жел қондыр ғыларына 
арналған конустық мұнара жасайтын 
«United Energy Qazaqstan» ЖШС, құрылыс 
материалдарын шығаратын «Saryopan 
Operating» ЖШС сияқты кəсіпорындар. 

Алдымен аймақ басшысы 
жобаның іске асырылуы туралы 
есепті тыңдады. Қазір ішкі жұ-
мыстар, еден төсеуге жəне лифт 
орнатуға дайындық жүріп жатыр. 
Мүмкіндігі шектеулі жандарға ар-
налған көтергіштер, екі лифт бар. 
Қайта құру жұмысын жыл соңына 
дейін аяқтау жоспарланған.

Ермағанбет Бөлекпаев ерекше 
қажеттілігі бар жандар үшін бар 
жағдайды жасауды, ыңғайлы кіре-
беріс пен автотұрақты қамтамасыз 

● ОБЛЫС ӘКІМІНІҢ ЖҰМЫС САПАРЫ

Өңірдің өміршең мəселесі
шешімін табуы тиіс

Қарағанды қаласы Чкалов көшесіндегі бұрынғы неке сарай-
ының ғимараты толығымен қайта салынып жатыр. Құрылыс 
жұмыстары біткен соң барлық əлеуметтік қызметтер осында 
көшіп келеді. Жұмыспен қамту жəне əлеуметтік бағдарламалар 
бөлімі, үйге əлеуметтік көмек көрсету бөлімшесі бір жерде орна-
ласпақ. Мүмкіндігі шектеулі жандарға арналған ашық алаң да 
жұмысын бастайды. Облыс əкімі Ермағанбет Бөлекпаев жұмыс 
сапары барысында аталған нысанды аралап көрді.

Жəлел ШАЛҚАР,
«Ortalyq Qazaqstan»

Кəсіпкерлер 
қолдаусыз емес 

Бизнесті қолдау мақсатында өңірде 
инвесторларға қызмет көрсету орталығы 
бар. Кез келген жобаға басынан бастап, 
аяғынан тік тұрып кеткенше көмек көрсе-
тетін орталықтың кəсіпкерлер үшін көме-
гі зор. Яғни, облысқа келген инвестор 
қолдаусыз қалмайды. Орталық маманда-
ры ахуалға талдау жасап, бизнестің күйіп 
кетпеуі үшін барлық жағдайды қарасты-
рады. 

Орталықтың директоры Дидар Ми-
зембаева кəсіпкерлер үшін пайдалы бола-
тын тағы бір жақсы жаңалықпен бөлісті. 
Директордың айтуынша, Индустрия 
жəне инфрақұрылымдық даму министр-
лігі пилоттық жоба əзірлеген. Əуелде тек 
Алматы қаласында ғана қолға алынған 
жобаны болашақта барлық өңірге енгізу 
жоспарда. Əрине, тізімде Қарағанды да 
бар. Бүгінде облысқа 3 млрд. теңге бөлу 
қарастырылып жатыр. Қаржыландыру 
«Сарыарқа» əлеуметтік-кəсіпкерлік кор-
порациясы» арқылы жүргізіледі. 

– Пилоттық жоба өңірімізде қолға 
алынса, кəсіпкерлер жылына 3%-дық мөл-
шерлемемен жеңілдетілген несие алады. 
Одан бөлек, шағын өндірістік аймақ құра-
тын компания үшін көлемі 1500 шаршы 
метр ғимарат ұсынылады. Кəсіпкер 20%-
ын өз мақсаты үшін пайдаланса, 80%-ын 
нарық бағасынан төмен сомаға жалға бе-
руі тиіс, – дейді Дидар Мизембаева. 

Шағын кəсіпорынға берілетін ғимарат 
бос тұрмауы керек. Яғни, ол жерде жиһаз 
немесе тігін цехы сияқты шағын өндіріс 
орындары орналасады. 

Орталық директоры пилоттық жобаға 
қатысты жұмыстар жүргізілуде екенін 
айтады. Яғни, жобаны жүзеге асыратын 
кəсіпкерлер іріктеліп, жалға алушыларды 
іздеу үстінде. Бұның өзі болашақта қосым-
ша жұмыс орнын ашуға мүмкіндік бермек. 

Нақтырақ айтсақ, 59 автобус 
Саран Qaztehna зауытынан №5 ав-
топаркке жеткізілді.

Бұл Пришахтинск тұрғындары-
ның көпжылдық проблемасын ше-
шуі тиіс деп есептейді мамандар. 

– 59 жайлы автобус сатып 
алдық. Олар климатты бақы-
лау, бейнебақылау жүйелерімен, 
жəне ақылды камералармен жаб-
дықталған. Мысалы, егер жүр-
гізуші шаршаса, қалғып кетсе, 
темекі шексе немесе телефонмен 
сөйлессе, бұл камералар бəрін 

Жаңа автобус: 
жаңа талап, жаңа мүмкіндік

Биыл Қарағанды облысында желіге 165 жаңа автобус шыға-
ды. Аймақта қоғамдық көліктер жаңартылуда. Облыс əкімі 
 Ермағанбет Бөлекпаев №5 автопаркке арнайы барып, автопарк 
басшылығымен кездесті. Зауыттан жаңадан алынған автобу-
старды көрді. Ішіне мініп, қолайлылығын тексерді. 

Жəлел ШАЛҚАР,
«Ortalyq Qazaqstan»

етуді мұқият тапсырды.
– Жөндеу жұмыстарының 

сапалы жүргізілуін бақылауда 
ұстаңыздар. Тұрғындар толық 
абаттандырылған орталықта əлеу-
меттік қызмет алуы керек, – деді 
Ермағанбет Қабдулаұлы.

Бұдан бөлек, облыс əкімі жұ-
мыс сапары барысында жылу 
желілерін қайта жаңартуды, 
Нефтебаза ауданындағы нөсер 
кəрізінің құрылысын да арнайы 
барып тексерді. Көктемде бұл ау-
данның үйлері су астында қалған 
болатын. Қазір мəселе оң шешімін 
таба бастады. Тиісті қаражат 

облыстық бюджеттен бөлінді. 
Желілердің ұзындығы – 12 шақы-
рым, барлығы 19 көше қамтыла-

ды. Жоба екі жылға есептелген. 
Оның биыл 4,5 шақырымы жөн-
делсе, қалғанын 2024 жылы қамту 
жоспарлануда.

Сонымен қатар, су тасқыны 

кезінде Ғарышкерлер көшесін де 
су басқан еді. Бұл жол біраз жыл-
дар бойы күрделі жөндеу көрме-

ген. Қазір тиісті жұмыс жасалып 
жатыр. Жол төсеніштері ауысты-
рылып, нөсер кəрізі де жаңартыла-
ды. Ал, Ермеков көшесінде жылу 
магистралі қайта жаңартылуда. 

Барлығы 3,2 шақырым құбырды 
ауыстыру қажет.

Дерекке сүйенсек, өткен жылы 

700 метр төселген. Биыл межелі 
жұмыс жыл соңына дейін аяқта-
луы керек көрінеді. Құрылысшы-
лар кесте бойынша жұмыс істей-
тінін, барлық қажетті материалдар 
бар екенін айтады. Жылыту мау-
сымы басталғанға дейін жоба 
тапсырылады. Жұмыс сапалы 
аяқталса, жылумен жабдықтау 
жұмысы да жеңілдейді жəне са-
пасы жақсарады. Бобруйская кө-
шесіндегі үйлер мен жаңа ғима-
раттарды жылумен байланыстыру 
үшін қосымша қуат беріледі.

– Бізде желілердің 70%-ы тоз-
ған. Сондықтан, қазір ТКШ са-
ласындағы жобалар басымдыққа 
ие. Жұмыс жүріп жатыр, келесі 
жылы да ауқымды жобалар бар. 
Алдағы үш жылда біз тек облыс 
орталығында ғана емес, барлық 
серіктес қалалардың да толықтай 
жылуы, суы, кəрізі жəне электр 
желілерін жөндейміз. Жобалар-
дың бір бөлігі сараптамаға берілді. 
Республикаға өтінім береміз жəне 
жергілікті бюджеттен де қаржы-
ландырамыз, – деді Ермағанбет 
Қабдулаұлы.

Суретті түсірген
Жангелді ƏБДІҒАЛЫМ

түсіріп, ереже талабы бұзылған-
дығы туралы белгі береді. Осы-
лайша, нақты уақыт режимінде 
барлығын қадағалап отыруға тех-
никалық мүмкіндігіміз бар, – дей-
ді №5 автобус паркінің бас дирек-
торы Нұрлан Елшібаев. 

Сондай-ақ, автобустар жыл-
дамдықты шектейтін датчиктер-
мен, жүріп-тұруы қиын жолаушы-
ларға арналған көтергіштермен 
жабдықталған. Олардың клирен-
сі жоғары, жүргізушіге қоңырау 
шалу түймесі бар. Автобустар 
«Еуро-5» экологиялық стандарты 
талаптарына толық жауап береді. 

Жаңа автобустардың бір бөлігі 

қала орталығы мен Пришахтинск 
арасына қатынайды. №145 жəне 
№45 маршруттардағы жылжыма-
лы құрамды жаңарту тұрғындар 
үшін жағымды жаңалық болып 
отыр. Өйткені, мұнда бұған дейін 
бірқатар автобус ескі еді.

Ал, аймақ басшысы Ермаған-
бет Бөлекпаев  екінші кезектігі 
міндет қоғамдық көліктің жұмыс 
уақытын ұзарту екендігін атап өтті.

– Осымен үшінші жыл қоғам-
дық көлікті жаңартумен тұрақты 
түрде айналысып келеміз. ONAY 
электронды билеттеу жүйесін 
енгіздік. Қалалық маршруттарда 
ғана емес, сонымен қатар қала 
маңындағы маршруттарда да жол 
жүруді екі есеге жуық арзандатуға 
мүмкіндік жасадық. 18 жасқа дей-
інгі балаларға тегін жол жүруге 
мүмкіндік туғыздық, – деп атап 

өтті Ермағанбет Қабдулаұлы.
Дерек бойынша, қазір 

автопарк тің 80% техникасы 
жаңартылған.

–  Енді, Пришахтинск тұрғын-
дарының үйіне жетуі үшін автоб-
устардың жұмыс уақытын 21:00-
ге дейін ұзарту мəселесі ғана 
қалды. Қалааралық автобустарды 
да жаңарту көзделген. Жыл соңына 
дейін барлығы 33 көлік сатып ала-
мыз, сегізі ең сұранысқа ие бағыт-
тардың бірі «Қарағанды-Теміртау» 
желісіне шығады. Жақын арада 
Балқаш қаласының да автобус паркі 
жаңарады. №5 автопарктің иелері 
сол жерде де жұмыс істейді, – деп 
толықтырды облыс əкімі.

Бүгінгі таңда, басты мəсе-
ле білікті жүргізушілердің 
тапшылығы екенін атап өткен 
жөн. Мысалы, №5 автопаркте 60-
тан астам маман жетіспейді. Бұл 
мəселені шешу үшін Спасск тас 
жолының маңында жаңа автодром 
жабдықталуда. Онда D санатына 
үміткер жүргізушілер жүргізу тех-
никасын жетілдіруге мүмкіндік 
алады.

– Тұрмыстық бөлмелер орна-
ласқан қабаттардың қабырғалары 
мен едендерін жаңарттық. Сту-
денттер үшін жайлы, үйдегідей бо-
луы үшін перделер құрып, шамдар 
орнаттық. Ал, бірінші қабатта ерек-
ше қажеттілігі бар студенттер үшін 
душ бөлмелері орнатылды, – дейді 
оқу орнының инфрақұрылымды 
дамыту жөніндегі директоры Гүл-
наз Мусина.

Қарағанды техникалық универ-
ситетінің ең үлкен жатақханасы – 
«Армандастар ордасы» тұрғын үй 

● ЖАҒЫМДЫ ЖАҢАЛЫҚ

Студенттерге 
жайлы жатақхана

Əбілқас Сағынов атындағы Қарағанды техникалық универ-
ситетінің үш жатақханасында жөндеу жұмыстары аяқталуға 
жақын. Жатақхана бөлмелерінің есіктері ауыстырылып, косме-
тикалық жөндеу жүргізілген. 

Салтанат ІЛИЯШ,
«Ortalyq Qazaqstan»

кешенінде жыл бойы ыстық су бар 
екенін де айту керек. 

– Ыстық су тек қыста беріліп, 
сəуірден қазанға дейін тоқтатыла-
тын. Бірақ, қазір университетіміз-
де су жылыту құрылғылары пай-
далануға берілді, – деп атап өтті 
Əкімшілік-шаруашылық жұмысы 
департаментінің директоры Бауыр-
жан Урбисинов.

Білім алушылардың жатақха-
наларда жайлы өмір сүруі үшін оқу 
бөлмелері, демалыс бөлмелері, ав-
томатты кір жуғыш машиналармен 
жабдықталған кір жууға арналған 
бөлмелер, кептіру жəне үтіктеу 
бөлмелері қарастырылған.  

таяғың – тебендей» болғанша жортудың 
да, шетел асып, түрлі келеңсіз оқиғаларға 
ұрынудың да қажеті жоқ. Бəрі алақан-
дағыдай. Ниет болса, жеткілікті. Мысалы, 
өңірде 1,5 трл.теңгеге 55 ірі инвестиция-
лық жоба пулы қалыптастырылған. Бұл 
– 13 мың жұмыс орны. Жалақы да жаман 

мыз. Əйтсе де, бүгінде облысымызға жұ-
мысшы мамандары ауадай қажет екенін 
де ескерген жөн. Жұмысшы маман-
дықтардың жалақысы өзгелерден бірнеше 
есе артық. Кəсіпорындар өз қаражатына 
шетелде оқытып, маман дайындауға мүд-
делі. Оқыған, тоқығаны қажет деп, қол қу-

жатқан ешкім жоқ. Оның үстіне, несие 
берген Үкімет салықтан да босатады. 

– Қазір жастардың басым бөлігі, атап 
айтқанда, 50-60%-ы өз мамандықтары 
бойынша жұмыс істемейді. Осылайша 
жұмыссыздар саны артады. Біз өз тара-
пымыздан өңірдегі жұмыс орындары ту-

● БЖЗҚ-МЕН БІР КҮН 

Бірінші кезекте – 
салымшы          

Филиалдың операциялық 
бөлімінің бас маманы Баян Жуш-
нованың айтуынша, қазір са-
лымшылар өз жинақтарының 50 
пайызын инвестициялық порт-
фельді басқарушының сенімгерлік 
басқаруына беру туралы жиі сұрап 
келеді. 

– Жасына байланысты зейнет ке 
шығу жөніндегі құжаттар халыққа 
қызмет көрсету орталығында қа-
былданады. Ал,  бізге, шотындағы 
сома, оны басқару және пайдалану 
мүмкіндігін білуге келеді. Біз оны 
тұрғын үй жағдайын жақсартуға 
және емделуге алуға болатынын, 
ол үшін қайда бару керектігін 
түсіндіріп жібереміз, – дейді ол. 

Бұдан басқа, салымшының 
қайтыс болуына байланысты жер-
леуге берілетін жәрдемақы, мұра-
герлік туралы сұрайтындар көп.  

– Оның барлығын түсіндіреміз, 
қандай құжат жинау қажеттігін ай-
тамыз. Қазір жаз мезгілі,  шетелге 
көшетіндердің қатары  көбейді. 
Жеке кеңес, үзінді көшірме беру 
сияқты қызметтерден бөлек, төлем 
аудару да жасалады. Ондай қыз-
метті кейде күніне 50 шақты адам 
алады, – дейді Баян Ахатқызы.

Орайы келгенде айта кету 
керек, бірінші шілдеден бастап 
жерлеуге арналған төлем мөл-
шері ұлғайды. Бұл – Әлеуметтік 
кодекс аясындағы өзгерістің бірі. 
Бірыңғай жинақтаушы зейнетақы 
қорында зейнетақы жинақтары 
бар адам қайтыс болған жағдай-
да жерлеуге арналған біржолғы 
төлем сомасы 52,4 айлық есептік 
көрсеткіштен (АЕК)   94 АЕК-ке 
дейін өсті. Бірақ ол қайтыс болған 
адамның жеке зейнетақы шо-
тында бар қаражаттан аспайтын 
мөлшерде болуы керек. Қаржы 
сол адамның отбасы мүшелері-
не төленеді. Мұның барлығын 
кеңсе мамандары күнделікті әрбір 

Халыққа бағдарланған қызмет
Бірыңғай жинақтаушы зейнетақы қоры – елдің барлық ай-

мағын қамтитын, жұмысы жолға қойылған жүйе. Бүгінде кері 
байланыс орнатудың жолдары көбейсе де, кеңсеге келіп, мәсе-
лесін бетпе-бет шешуді құп көретіндер әлі де бар. Сондықтан  
Қордың Қарағанды облысындағы филиалының қызметі қа-
уырт . Әсіресе қазір, қолданысқа Әлеуметтік кодекс енгізілгеннен 
бері құжат аясындағы өзгерістер туралы біліп, БЖЗҚ ұсынған 
мүмкіндіктерді пайдаланғысы келетіндердің қатары артқан. 
Бірыңғай жинақтаушы зейнетақы қорының облыстағы филиа-
лында өткізген бір күнде біз де бұған көз жеткізіп қайттық. 

келушіге түсіндіреді.  
Баян Ахатқызы – жинақтаушы 

зейнетақы жүйесіне қатысты бар-
лық өзгерістер мен жаңалықтарды 
бес саусағындай білетін маман. Ол 
осы салада 20 жылдан астам ең-
бек етіп келеді. Осы уақытқа дейін 
бірнеше марапаттың иесі атанды. 
Қордың «еңбек сіңірген қызмет-
кері» атағын да алған. «Келген 
әр адам қажетті ақпаратын біліп, 
көңілі жайланып шықса, еңбектің 
бос кетпегені»,  – деп санайды ол. 

–  Зейнеткерлер әрі-бері босқа 
сабылмасын дейміз. Нақты қайда, 
қандай құжат керегін біліп барса, 
өздеріне жақсы. Ал, біз олардың 
ризашылығын аламыз, – дейді 
Баян Ахатқызы. 

Филиал директоры Мүсіреп 
Хасенов ұсынған дерекке сүйен-
сек, биылғы жылдың бірінші жар-
тыжылдығында филиал қызмет-
керлері 73 мың қызмет көрсетіпті. 
Бұл – Қор бойынша жүргізілген 
жалпы операциялардың 11 пайы-
зы. 

Бірыңғай жинақтаушы зейнетақы 
жүйесіндегі өзгерістерге тоқтал-
ды.  

– Салымшылардың инвес-
тициялық мүмкіндігі артқанын 
айтуға болады, – дейді Мүсіреп 
Мұратұлы. – Енді салымшылар-
дың міндетті зейнетақы жарна-
ларының жартысын  инвестиция-
лық портфельді басқарушының 
сенімгерлік басқаруына беруге 
мүмкіндігі бар. Оны салымшы өзі 
таңдайды. Бүгінде ондай бес ком-
пания бар. Олар туралы ақпарат 
Қор сайтында тұр. 

Жинақтарын басқа компанияға 
сенімгерлік басқаруға беруге ни-
еттілер де баршылық.            

Алдыңғы жылдары, салымшы-
ларға белгіленген жеткіліктілік 
шегінен жоғары зейнетақы жи-
нақтарын тұрғын үй жағдайын 
жақсартуға және емделуге пайда-
лану мүмкіндігі берілсе, 1 шілде-
ден бастап, зейнетке еңбек сіңір-
ген жылдары бойынша шыққан 
зейнеткерлерге де жинақтарын 

келушілердің ең көп сұрайтын 
қыз мет түрі – осы өзгеріске байла-
нысты кеңес.    

 –   Келер жылдан бастап жұ-
мыс беруші міндетті зейнетақы 
жарналарын аудара бастайды. 
Оның мөлшері 1,5%-дан бастала-
ды. 2028 жылы 5%-ға жеткенше 
жыл сайын 1%-ға ұлғайып оты-
рады. Зейнетақы қалыптастыруда 
жұмыс беруші осы уақытқа дей-
ін тыс қалып келді. Енді жұмыс 
беруші де өз қаражаты есебінен 
жұмыскерлерінің болашақ зей-
нетақысын қалыптастыруға үлес 
қосады. Бір айта кетерлігі, аталған 
жарналар тек 1975 жылғы 1 қаңта-
рынан кейін дүниеге келген жұ-
мыскерлерге аударылады, – деп 
түсіндірді Мүсіреп Хасенов. 

 – Келушілерге сапалы қызмет 
көрсету және халықтың қаржылық 
сауатын арттыру – филиалдың 
негізгі қызметінің бірі. Қазір 
өкінішке қарай, адамдар ресми 
ақпараттан гөрі WhatsApp-тан ке-
летін хабарламаға көбірек сенеді, 

– деп ой бөлісті филиал басшы-
сы. – Сондықтан біз ресми ақпа-
рат таратуға тырысып, жергілікті 
атқарушы органдармен және де 
бұқаралық ақпарат құралдарымен 
тығыз қарым-қатынас жасаймыз.  
Кеңседе көрсетілетін қызметтен 
бөлек, шет елдерге қоныс ау-
дарған бұрынғы жерлестеріміздің 
әртүрлі сұраныстарын да назардан 
тыс қалдырмаймыз. Бұл – көзге 
көрінбегенімен, ауқымды және 
маңызды жұмыс, өйткені, бір де 
бір сұраныс жауапсыз қалмау ке-
рек – дейді Мүсіреп Хасенов. 

Мобильді кеңсе – 
бірегей көмек

Бірыңғай жинақтаушы зейне-
тақы қорының жұмысын айтқан-
да мобильді кеңселер жайлы ай-
тпай кету мүмкін емес. Мобильді 
кеңселер арқылы еліміздің түкпір- 
түкпіріндегі әр тұрғын зейнетақы 
жинақтау жүйесі, өздерінің жи-
нағы туралы, жалпы өзгерістер 
жайлы біле алады. Шалғай жатқан 
елді мекендердің тұрғындары үшін 
бұл – жақсы мүмкіндік. Облыс, 
аудан орталығындағы кеңселерде 
көрсетілетін барлық қызмет түрі 
мұнда да бар. Мамандар барлық 
қажетті құралдармен қамтамасыз 
етілген. Жылжымалы мобильді 
кеңсенің келгенін тұрғындар әдет-
те жергілікті әкімдіктерден біліп 
отырады. 

– Біздің бөлім салымшылар-
дың қалада алатын барлық қыз-
метін ауылдар мен елді мекен-
дердің тұрғындарына көрсетеді. 
Бұл шалғай елді мекендерде тұра-
тын адамдар үшін тиімді. Себебі, 
мал-жанға қарайлаған тұрғын-
дардың қалаға келуге мүмкіндігі 
бола бермейді. Ауыл-аймақты 
аралағанда халықтың  жинақта-
ушы зейнетақы жүйесі туралы 
ақпараты жеткіліксіз екенін көру-
ге болады. Мәселен, көпшілік 
қайтыс болған адамның жинағы 
мемлекетке қайтарылады деп 
ойлайды. Оның мұрагерлерге 
табысталатынын білмейді. Біз 
бұл мәселені айтып, түсіндіруге 
тырысамыз. Сондықтан олар біз 
көрсететін қызметті күтеді. Се-
бебі, бейнеттің зейнетін көру әр 
адамның арманы болғандықтан 
ел-жұрт Қор қызметіне қашан да 
разы. Ал, барлық қызмет түрінің 
тегін екенін баса айтқым келеді, 
– дейді барып қызмет көрсету 
бөлімінің бас маманы Әлия Ай-
дарбекова.

Облыс өндірістік аймақ 
болғандықтан дәл осындай мүм-
кіндік ірі кәсіпорындар үшін де 

қарастырылған. Олардағы он-
даған, жүздеген қызметкердің 
кеңсеге келгенінен гөрі маман-
дардың сол жерге барғаны әл-
деқайда ыңғайлы. 

– Кәсіпорын басшыларымен 
тығыз байланыс орнаған. Қазір 
зейнетке еңбек сіңірген жылдары 
бойынша шыққан зейнеткерлер 
жинақтарын тұрғын үй жағдайын 
жақсарту, емделу мақсатында то-
лық ала алады. Осыған байланыс-
ты кеңес алғысы келетін әскери 
қызметшілер, арнаулы мемлекет-
тік және құқық қорғау органда-
рының қызметкерлерінің қатары 
көбейді. Сондықтан біз аймақтың 
полиция департаментімен бір-
лесіп, өзгеріске қатысты түсін-
діру жұмыстарын жүргізу үшін 
осы санатқа жататын ардагерлер-
мен кездесу ұйымдастырдық. Ең-
бек сіңірген жылдары бойынша 
зейнет ке шыққан зейнеткерлер 
бір жерге жиналса, екі жаққа да 
тиімді, – дейді Әлия Айдарбеко-
ва.         

Филиал басшысы Мүсіреп 
Хасеновтің  айтуынша, барып 
қыз мет көрсету бөлімінің жұмыс 
кес тесі алдын ала бекітіледі.  

 – Кесте бір жылға бекітіліп, 
әр қызметкер өзінің қай өңірлер-
ге баратынын біледі. Ол жақтағы 
жергілікті әкімдер де бұл кісілерді 
таниды, барлық жағдайды жасай-
ды. Өткен айда кеңсе мамандары, 
Ұлытау облысына барып қайтты. 
Біздің облыстың Қарқаралы ауда-
ны, Приозерск қаласы мен жақын 
орналасқан ауылдарды аралап, 
жергілікті тұрғындарға қызмет 
көрсетті. Бұл жұмыс тоқтамай-
ды. Мобильді кеңсенің маманда-
ры жан-жаққа шығып, халыққа 
қызмет көрсетуге қашан да әзір, 
– деген Мүсіреп Мұратұлы әр ма-
манның жанында тұрған кішкене 
шабаданды көрсетті. 

Әр шабаданда – мобильді 
агентке керектің барлығы бар. 
Және кез келген уақытта иесімен 
бірге кез келген өңірге аттануға 
дайын. Мәселен, жыл басынан 
мобильді кеңсе мамандары Қа-
рағанды және Ұлытау облыста-
рының шалғай ауылдарына 30 
рет іс-сапармен барып, қайтты. 
Осы сапарларда жалпы саны 23 
мыңнан астам адам қамтылды. 

Бір сөзбен түйіндегенде, 
БЖЗҚ-ның қызметтері сұраныс-
тың түріне, салымшының жасы 
мен тұрғылықты жеріне немесе 
әлеуметтік мәртебесіне қара-
мастан, облыстың әр азаматына 
қолжетімді. 

Жансая ОМАРБЕК

Мүсіреп Мұратұлының сөзін-
ше, филиал Қарағанды мен Ұлы-
тау облыстарына бірдей қызмет 
көрсетуде.

Зейнетақы жүйесінде 
қандай өзгеріс?           

Мүсіреп Хасенов Әлеумет-
тік кодекстің  енгізілуіне орай 

тұрғын үй жағдайын жақсартуға 
және емделуге түгелдей пайдала-
ну мүмкіндігі беріліп отыр. Бұл 
санатқа әскери қызметшілер, ар-
наулы мемлекеттік және құқық 
қорғау органдарының, мемлекет-
тік фельдъегерлік қызметтің қыз-
меткерлері жатады. 

Филиал қызметкерлерінің 
айтуынша, қазіргі уақытта 

 Жыл өткен сайын осынау жо-
баға қатысуға ниет білдірушілер 
саны арта түсуде. Мәселен, бір 
ғана Шахтинск қаласының өзінде 
олардың қатары 2017 жылғы 60 
адамнан 2023 жылы 150 адамға 
дейін өскен. Соның тең жарымы, 
яғни, 75 жас – жетім балалар, көп-
балалы, толық емес, аз қамтылған 
отбасылардың балалары болып 
табылады.

– Біз «Жасыл ел» отрядтары-
на қабылдауда ең бірінші кезекте 
халықтың осындай әлеуметтік 
осал топтарына жататын жет-
кіншектерге басымдық береміз, 
– дейді осы істі ұйымдастырып, 
үйлестіретін қалалық Жастар ре-
сурстық орталығының маманы 
Әсем Ақанова.

Өйткені, атқарған жұмыстары-
на қарай жалақы төленеді. Оның 
мөлшері де бастапқыдағы 24 459 
теңгеден қазір 105 мың теңгеге 
дейін көтеріліпті. Ол Еңбек ко-
дексіне сәйкес 16 жасқа дейінгі 
балалардың 4 сағаттық жұмыс 
күніне айына 70 мың теңгеден, ал 
жасы одан асқандардың 6 сағаттық 
күнделікті еңбегіне 105 мың теңге-
ден төленеді. Әлбетте, бұл жаздың 
үш айында көше кезіп, бостан-бос 

«Жасыл ел» қозғалысы
 Кеншілер қаласы Шахтинск жаз мезгілінде көркейіп, құлпы-

рып кетеді. Оған осында құрылған «Жасыл ел»  қозғалысына 
қатысушылардың қосып жүрген үлесі зор. Елімізде 2017 жылы 
қолға алынып, жүзеге асырыла бастаған бұл бағдарлама бой-
ынша оқушылар мен студенттерді, жұмыссыз жастарды мау-
сымдық ақылы жұмыстарға тартып, олардың бос уақыттарын 
тиімді пайдалануы мен елге, жерге деген сүйіспеншілігін оятып, 
өз аймақтарында экологиялық және тазалық жағдайын жақсар-
ту көзделген.

Ержан ИМАШ,
«Ortalyq Qazaqstan»

Жастар қаласын жайнатты
(Соңы. Басы 1-бетте)

Қаржы министрі Ерұлан Жамау-
баев әуелде «Жаңа салық түрі 2024 
жылдың 1 қаңтарынан қолданысқа 
енгізілетін Салық кодексінде көрініс 
табады» деп айтқан болатын. 

– Біз оны 2023 жылдың қыркүй-
егіне дейін пысықтап, содан кейін 
Мәжіліске жіберуіміз керек. 2023 
жылы заң қабылданып, 2024 жыл-
дың басынан бастап күшіне енеді деп 
үміттенеміз, – дейді министр. 

Ал, Ұлттық экономика министрі 
Әлібек Қуантыров «Сән-салтанат са-
лығы белгілі бір құны қымбат, тіпті, 
инвестициялық құны бар жылжы-
майтын мүлік, көлік және басқа да 
сән-салтанат нысандарына қолда-
нылады. Құнына байланысты салық 
да ұлғая береді. Мысалы, яхталар, 
спорттық автомобильдер, шетелдік 
виллалар, жеке ұшақтар. Бұларға 
сән-салтанат салығы қолданылады. 
Шартты түрде жоғары салық салына-
тын көлік құны 100-150 мың доллар-
дан басталады, одан да жоғары болуы 
мүмкін. Жылжымайтын мүліктің өзі 
жылжымалы мүлікке қарағанда қым-
батырақ», – деп түсіндірді. 

Жоғарыда сән-салтанат салығы 
орта тапқа қатысы жоқ деп айтқан 
болатынбыз. «Байларға» салынатын 
мүлік салығында прогрессивті са-
лық салу шкаласы болады. Мәселен, 
мүлік құны неғұрлым жоғары болса, 
үстеме де соғұрлым жоғары. Яғни, 
0,01-ден 1,5%-ға дейін. 

Қымбат көлік иелеріне Экономи-
ка министрлігі 50 млн. теңге шегін 
белгілеуді жоспарлаған. Ал, көлік 
бағасы бұл шектен асса, салынатын 
салық та арта түседі. Егер автомо-
бильдің нарықтық құны осы шектен 
асып кетсе, онда акциздер арқылы 
қосымша салық салынады. 

Сонымен қатар, жеке ұшақтар 
мен яхталарға салық салу да қай-

Сән-салтанат салығы 
кімдерге салынады?

та қаралады. Сенатта өткен дөңге-
лек үстелде Ұлттық экономика ви-
це-министрі Азамат Амрин оларға 
салынатын салық көлемін де жария 
еткен болатын. Мәселен, атауы көлік 
болғандықтан, орта тап түгілі, қара-
пайым адам көлігіне жыл сайын қа-
зынаға 13 мың теңге салық төлесе, 
қымбат яхтаға салынатын салық та 
13 мың. 

«Біз бұл жағдайды түзетеміз, 
яғни, яхталар мен ұшақтарға көлік 
салығын көбейтеміз және арттыра-
мыз» – деген вице-министр салық 
мөлшерінің жоғарылауы алкоголь 
мен темекі өнімдерінің қымбат түр-
леріне де әсер ететінін жеткізген. 

Егер қазір қазақстандықтар құны 
6 млн. теңгеге дейінгі алкоголь өнімі 
үшін небары 714 теңге салық төлесе, 
жаңа кодекс қабылданғаннан кейін 
бұл сома бірнеше есе артады. Бұл 
тізімде қымбат темекі, қымбат тон, 
зергерлік бұйымдар да бар. Бай-
лығыңды көрсеткің келе ме, салығын 
төле де, игілігін көре бер.  

Деректер елімізде құны 100 млн.
теңгеден асатын жылжымайтын 
мүлік иелерінің саны небары 720 
адам екенін көрсетеді. 

«Көлеңкелі табысын» жасыру 
мақсатында мүлкін туған-туысына, 
ағайынының атына аудару секілді 
әрекеттер де болатыны жасырын 
емес. Облыстың мемлекеттік кірістер 
департаменті мамандары да осылай 
дейді. 

 – Қарағанды облысында құны 50 
млн. теңгеден асатын көлігі бар қан-
ша жеке тұлға бар екенін білу мүм-
кін емес. Себебі, көлік салығы оның 
бағасына емес, қозғалтқыш көлеміне 
қарай салынады. Сол сияқты біз бір 
адамда оннан аса пәтер бар немесе 
жоқ екенін тағы білмейміз. Себебі, 
пәтер тек Қарағанды өңірі ғана емес, 
басқа облыстарда да болуы мүмкін, – 
дейді олар.

селтеңдегеннен гөрі өздеріне де, 
отбасына да аз кіріс емес. Және 
де «Жасыл елдің»  жауынгерлерін 
былтырдан бері арнайы жұмыс 
киімімен және құрал-саймандар-
мен жастар саясаты мәселелері 
жөніндегі  басқарма қамтамасыз 
етуде.

Міне, жаз басталғалы шах-
тинскілік жасылелдіктер қала-
ның өз басы мен оның аумағына 
кіретін Шахан, Долинка, Жаңа 
Долинка кенттеріндегі бақтардың 
ағаш-бұталарын кесіп, күлтелері, 

гүлзарларын суарып, көшелері 
мен аулаларын қоқыстан тазалау-
мен шұғылдануда. Соның нәтиже-
сінде аталған аумақтар жаңғырып, 
жайнап, келе жатқан кеншілер 
күні қарсаңында, тіпті, түрленіп 
кеткендей. Қайда қадам бассаң 
да, жинақылық пен тазалық бір-
ден көзге түседі. Әсеммен бірге 

Жеңістің 40 жылдығы көшесіне 
барған кезде күннің шыжыған 
ыстығына қарамастан 20 шақты 
баланың жабыла ауланы тазалап, 
жинаған қоқыс қалдықтарын қа-
пқа салып,  төгіп жатқанын көріп, 
риза болыстық. «Баланың істегені, 
тайдың мінгені білінбейді» деген 
осы да...

Жастар ресурстық орталығы-
ның қызметкерлері, Әсемнің ай-
туына қарағанда, «Жасыл ел» 
сарбаздарының жоғарыдағы жұ-
мыстардан тыс уақыттарын қы-

зықты да мазмұнды өткізу мақ-
сатында оларды «Қазақстан» 
шахтасының Топардағы демалыс 
орнына, Долинка кентіндегі Қар-
лагтың мұражайына апарып, Ша-
хан кентінде өткен «Astana Fest» 
фестиваліне, «Жастар альянсы» 
ҚБ ұйымдастырған «Қаржылық 
сауаттылық» тақырыбындағы се-
минарға және басқа да шараларға 
қатыстырған. Жалпы, жастар жүр-
ген жер жайнап тұруы тиіс қой!

ШАХТИНСК

«Насихат Қазақия» 
жинағындағы Абай сөздері

(Соңы. Басы өткен санда)

Енді бір байқағанымыз 1995 
жыл ғы жинақта. «Өлеңге әркім нің-
ақ бар таласы» деген жол «Насихат 
Қазақияда» «Өлеңге әркімнің-ақ 
бар тайталасы»  болып берілгені. 
«Талас» дегеннен гөрі өлең, өнер 
– бәсеке, «тайталас», деп түсінсек, 
ойға қонымдырақ сияқты. Рас, бұл 
жолда бір буын артық тұр. Техни-
калық жағынан алғанда «бар тай-
таласы» «бар таласынан» олақтау. 
Дегенмен, Абайда мұндай буын са-
нының бірлі-екілі артық-кемі бола 
беретінін білеміз. Абайдың өлеңдері 
ішкі ойға құрылатынын, кейде ұй-
қас жағынан кемшілік болып жата-
тынын кезінде Ахмет Байтұрсынов 
та атап  көрсеткен.

Дәл осы тұста, «Насихат Қаза-
қия» нұсқасындағы біраз жайды 
қоз ғап, өз пікірімізді білдіре оты-
рып, ондағы  «Сырты алтын, іші 
күміс сөз жақсысын» дегендегі, 
«ал тынның» сыртына, «күмістің» 
ішіне ауысқанын орынсыз көрініп 
отырғанымызды да айтуды парыз 
санаймыз. Бәлкім, бұл да өлең тех-
никасының бір көрінісі. «Сырты 
алтын» деген тіркестегі жуан да-
уысты дыбыстардың, «іші күміс» 
дегендегі жіңішке дауыстылардың 
үндесуін жөн көрген көшірмеші, 
түпнұсқасындағы «іші алтын», «сы-
рты күміс» түріндегі дауысты ды-
быстардың үндестігі ақсап жатқа-
нын байқап, «түзетіп» жіберді ме 
екен? Қалай да бізге 1995 жылғы 
жинақтағы «іші алтын», «сырты 
күмісті» қабылдау оңай. Осы «На-
сихат Қазақиядағы» соңғы екі жол. 
«Көз жұмып дүниеден өткеніңше, 
Адамның таусылмайды қаптама-
сы» деген сөйлем бөгде біреудің 
артық қоспасы сияқты болып тұр. 
Қазіргі жинақтарда осы өлеңнің 
тоғызыншы шумағының төртінші 
жолы «Былжырақ көрінеді солар 
даңдақ». Осындағы «даңдақ» деген 
не сөз?  Құрастырушылар бұған на-
зар аударып, бұрынғы басылымдар-
ды тексеріп шыққан. 1909, 1922 
(Қазан және Ташкент) жылдардағы 
жинақтарда – «солар даңдақ». 1933 
жылғы жинақта «соларды аңдап», 
1939, 1945, 1954 жылдардағы жи-

нақтарда – «бәрі  даңдақ». 1957-
1977 жылғы жинақтарда – «соларды 
аңдап». Біздің тапқанымыз А.Бай-
тұрсынов мәтінінде (1913 ж.) және 
1961 жылғы жинақта – «соларды 
аңдап».

Академиялық жинаққа 1909, 
1922 жылғы басылымдардағы «со-
лар даңдақ» нұсқасы енгізілген. 
Тиісті түсінікте былай жазылған. 
Ақын бұл жерде: мал алу үшін, бай-
ларды мақтайтын ақындардың өлеңі 
«қазаққа қадірсіз», «былжырақ», 
мағынасыз, «даңдақ» көрінеді, – деп 
отыр.

Тағы бір нұсқа бар. Ол – 1909 
жылғы жинақтың соңына беріл-
ген Абайдың өмірбаяны мәтінінің 
ішіндегі осы өлеңнің үзіндісі. Онда 
«былжырақ көрінеді солардан да-
ақ» болып басылған. Біздің түсіні-
гімізше, мұндай ақындардың сөзі 
піспеген, өлең дәрежесіне жетпе-
ген деген мағынаны білдірсе керек. 
Шешімі табылған жоқ. Сөйтіп, бей-
мәлім «даңдақ» сөзін жазып қойып 
және оның мағынасына түсінік бер-
меу, оқырманға да, Абайға да қиянат 
болмай ма?

***
1995 жылғы жинақтың ІІ то-

мының 28-бетіндегі «Көк тұман 
– алдыңдағы келер заман... »  деп 
басталатын өлеңнің мәтінінде көз-
ге түскен түйткілдер жөнінде біраз 
сөз айтуға тура келеді. Осы өлеңнің 
екінші шумағының үшінші жолы 
– «Соның бірі – арнаулы тауысын-
шақ күн».Осындағы «тауысыншақ» 
түсініксіз. Дұрысы – «таусыншық», 
яғни таусылып бара жатқан, бо-
лымсыз қалдық болуға тиіс. «Абай 
тілінің сөздігінде»: «ТАУСЫН-
ШЫҚ. Шолтиған, біткен қалдық». 
Сөздікке де, жинаққа да 1957 жылы 
М.Әуезовтің басқаруымен шыққан 
екі томдық жинақ негіз болған. 
Яғни, онда бұл сөз түзу жазылған. 
Кейінгі құрастырушылар түзетіп жі-
берген, бірақ түсінік бермеген.

Осы сөзді төркіндетіп, А.Бай-
тұрсыновтың 1913 жылы жазған 
«Қазақтың бас ақыны» деген мақа-
ласында мысал үшін келтірілген 
өлеңнің мәтінімен салыстырдық. 
«Таусыншық күн» екен. Ахаң өзінің 
қолына «1903 жылы Абай өлеңдері 

(Басы өткен  №86 номерде)

«Егер адамның 
жан дүниесі...»

«Егер адамның жан-дүниесі терең бол-
маса, одан ұлы адам, ұлы суреткер, тіпті, 
ұлы қайраткер де шықпайды!» (Ромен Рол-
лан) деген аталы сөзді шығармашылық 
одақтардың маңдайына іліп қою керек.

Ақынның тууы
Ақын – топырақтан, ата-баба дәстүрі-

нен, атаның белі, ананың құрсағынан туады. 
Ақыннан – ақын тумайды. Туса, – өзінің де, 
өзгелердің де соры...

«Егер Ресейде...»
«Егер Ресейде Павел Михайлович Тре-

тьяков болмаса, Суриков те, Васнецов та 
болмас еді!» (Нестеров)

Мағжанның бір шумағы
Тұқым-тұқиянынан ел жұртты ойлай-

тын есі дұрыс бір кісі шықпаған, халқының 
қолынан кісен, аяғынан шынжыр түскен-
де соның қазынасын бас салып, иемденіп 
алған байшыкеш мырзаларым-ау, көздеріңді 
ашып, көкжиекке бір қарасаңдаршы, сенің 
қолыңдағы мынау мыңғырған мал, ал-
тынмен апталған сарайлар, аузынан аққан 
ақ май, бүгінгі бүкіл тіршілік-болмысың 
Мағжанның:

Ұзын Орал – Күн мен Түн шекарасы, 
Өлім-түн, өмір-гүлді Күн даласы, 
Өмірменен өлімнің шекарасын, 
Ұйықтап озбақ ежелден жер баласы. 
Екі дүние – Күн мен Түн, Өмір – Өлім, 
Бірі – бесік, біреуі – даяр көрің. 
Бала болып жата бер бесігіңде, 
Сарыарқаның еркесі, қазақ елім!  – деген 

екі шумақ өлеңіне тұрмайды ғой.

Содом мен Гоморра
Дүние жүзінде жыл сайын бірнеше ұлыс-

тар құрып кетіп жатады. Тәңірі тура Інжіл-
дегі күнәһарлар мекені Содом мен Гоморра 
сынды бір-ақ күнде жоқ қылады. Неге? Ел 

● ҰЛТ ПЕН РУХ

Қоршаған орта
Серік АҚСҰҢҚАРҰЛЫ

бола алмағанынан құриды! Бір-бірін етек-
тен тартқан алты бақан алауыздығынан, ит 
мініп, ирек қамшылаған пенделігінен, өзін-
де барымен көзге ұрып, өзгеден артылмақ 
пиғылынан, единица болмаса, нөлдің түкке 
тұрмайтындығын түсінбегендіктен құрып 
жатыр олар!

«Өзім ғана білетін...»
«Өзім ғана білетін, өзге ешкімге айтып, 

жеткізе алмайтын құпиям – Борис Пастер-
нак!» (Андрей Вознесенский).

Менде де сондай бір құпия бар, – Қасым 
мен Дәуітәлі!

Армян радиосы
«Ең қиын тiл – қай тiл?» – деген сұраққа 

Армян радиосы былай деп жауап берiптi:
– Қазақ тiлi. Бұл тiлдiң қиындығы сон-

шалық, өзгенi былай қойғанда, қазақтардың 
өздерiнiң 50 пайызы бұл тiлдi әлi күнге үй-
рене алмай жүр...(ФБ).

Мұқағалидың бір лебізі
«Мен өлеңде жылмиған еуропалық 

емеспін, – басқамын. Менің қай жерімді 
тырнап қалсаң да, қазақтың қаны шығады, 
менің дүниемнің қай шетін ашып қалсаң да, 
қазақтың дүниесін көресің. Мен кейде өз 
бойымнан бақсының жыны секілді адуын-
ды, дүлей күшті көрем. Бұл қазақтың рухы-
ның күші». (М. Мақатаев).

Сұлтанмахмұттың бір өлеңі
Таяуда Мұхтар Мағауиннің «Нала» де-

ген әңгімесін оқып шығып, шерлі ойда қал-
дым. 

« – Шоқпыттың Махмұты... Білетін 
шығарсың, әкесінің аты Шоқпыт қой...

– Әубәкір... – дедім мен.
– Ол енді, солай. Шоқпыт деп атап кет-

кен ғой, шоқпыт-шоқпыт болып жүрген 
соң. «Жаманнан жақсы туады, адам айтса, 
нанғысыз» деген осы да...

– Сұлтанмахмұттың аталары ешқашан 
да жаман болған жоқ! – дедім мен шам-
данып. – Бесінші атасы – Алашқа үлгі ай-
тқан Едіге би. Одан туған – Орта жүзге 
аты шыққан Шоң мен Торайғыр. Өз әкесі 

Әубәкір – кісілігі мол, көкірегі ашық адам 
болған. Кім баласының атын Сұлтан-Мах-
мұт қойыпты ол заманда. Рас, кедей болған, 
– дедім. – Бірақ бұл басқа әңгіме.

– Е, шырағым, өзің де біледі екенсің, 
- деді қартаң әйел көзі жарқ етіп. – Онда 
біздің аталарымызды да біліп тұрсың. Біз 
– Шорманның Мұсасы... Одан Садуақас 
мырза – менің үлкен әкем. Оның бәрі бекер 
сөз, қазір айтып жүр дейді ғой. Мұса мыр-
за Кенесары ханға қарсы болды деп.. қарсы 
болмаған, жақтаған, қасында жүрген... Ой, 

Садуақас қой, Мұсаның Садуақасы, Шор-
манов... Орыстың тілін, ғылымын әуелден 
жетік білген. Оның үстіне, ақын болған ғой. 
Байлық, билік өз алдына. Шорман әулетінің 
мырзалығы қазақта жоқ. Орыстың үлкен 
ұлықтары келіп жатады. Оқымыстылары 
алдымен іздеп табады. Қаншама сый-сияпат 
алып кетеді. Сұлтанмахмұт та өз үйіндей 
көрген. Жайраңдап келіп, күліп қайтқан...

– Иә... – дедім мен бір түрлі тіксініп, – 
Барған. Бір рет. Бір-ақ рет.

– Бір рет?.. – дедім қартаң алдымда 

өлеңін осы сапарында жазған. Бір адамға 
ғана емес – кеудесіне нан піскен, көкірегін-
де сәуле жоқ бірнеше шонжарға арналған 
айыптау актісі. Жер қайыстырып, мыңды 
айдаған, орыстың тілін тауып, патшаға 
жаққан Мұстафаның Садуақасынан түк те 
қалған жоқ. Сұлтанмахмұттың өлеңі қал-
ды. «Отырдым көрсем жекіп тастар ма деп, 
Шал айтты: «Көріңіздер, жасқанба!» – деп. 
Кесені қолыма алып қарай бердім, Ішінде 
нақақ көзден жас бар ма деп?!»...

Осындай нақақ көз жасына толы кеселер 
қазір, тіпті, қаптап барады.

Кейінгі кезде сол Сұлтанмахмұтқа қай-
ыр жасамаған қатыгез типтерді Құнанбай, 
Шабанбай, Жаңғұтты, Жанкісі билермен 
қатар атап, қадірлеу үрдіс алып барады. 
Ақылға сыймайтын алдамшы, қарекет. 
Құнанбай Тобықты, Найман, Қаракесекті 
уысында ұстаған аға сұлтан, Меккеге тәкия 
салған қажы ғана емес, ең әуелі, Алаштың 
ардағы ұлы Абайдың әкесі. Оның кіндігінен 
Абайдан басқа, ұлтына өнеге болған тағы 
қанша бекзат ұл тараған. Абайдың ақын ба-
лаларын айтпағанда, інісі Шәкәріммен теңе-
сер кім бар еді?

Құнанбай аға сұлтан болғанымен, ақ 
патшаға орыс отаршылдарына иіліп төсек, 
жатып жастық болған жоқ. Қазағына қызмет 
етті. Әйтпесе, Абай: «Мұқым қазақ баласы, 
Түгел ақыл сұрапты» демейді ғой. Құнанбай 
Абылай мен Тәуке ханның заманында туса, 
«Жеті жарғыны» шығарушылардың бірі, 
Қасым ханның кезінде дүниеге келсе «Қасқа 
жолды» ұстайтын қайраткерлердің бірі һәм 
бірегейі болар еді. Бірақ оның заманы басқа 
болды. Қазақтың орысқа кіріптар кезінде ғұ-
мыр кешіп, патшаға жағынған жоқ. «Ұлтқа 
қожалық жасауға болмайды. Ұлтқа тек қыз-
мет етуге ғана болады. Ұлтқа қызмет жасай 
білген жан ғана оның қожасына айналады» 
(Ата Түрік). Керемет сөз. Алашын сүйген 
қазақ қана Абайға айналады. Туған топырақ, 
үрім-бұтақ, ұлттық намыс үшін қара басын 
қатерге тіккен бекзат қана Кенесарысы-
ның даңқына жетеді. Құнанбайша қарадан 
шығып, хан болады.

Ақ патшадан шаңырағы шайқалмай, ұлт-
тық қадір-қасиетінен көз жазбай, көңілінде 
кешегі сақ, ғұндардың саф алтындай сара 
болмысын сақтаған қазақты қазан төңкерісі-
нен кейін қара басты. Ұлтшыл деген сөзден 
зәреміз ұшатын болды. Сол сөзден әлі үрей-
леніп келеміз. «Ұлтжанды» деген дүбәрә 
тіркес тауып алдық. «Қатынжанды» деген-
дей... 

...Бізге не көрінді...
Жалғасы бар

Алла-ай, осы сіздің жорналда біреу жа-
зыпты дейді, жан салып жүріп, патшаның 
тыңшысы болған деп. Тіпті де олай емес. 
Ал, әлгі өлеңдегі бар ғой, «Шорманның 
Мұстафасы атымды алып...» деген, содан 
жаяу қалдым деген, бұл да бекер сөз, кей-
інгілер қосқан. Өзінің малы жетпеп пе, ке-
дейдің жауыр торысын қайтеді. Әйтеуір 
қаралай берген ғой... Мен дау қуып келгем 
жоқ, шырағым – деді, қарсы уәж айта ма 
дегендей, сәл-пәл асығыс. Еңсесін тіктеп, 
тура қарады. – Мын мына... Шоқпыттың ... 
Сұлтанмахмұт Торайғыровтың тоқсан... жүз 
жылдық тойы болады дегенге қуанып... Мен 
көзім ашық адаммын, осындай тойлардың 
кезінде талай аруақ қайта көтеріліп жатыр. 
Ал, енді шырағым үкімет пен партия... мына 
егемен еліміз жүктеген міндеттерің бар емес 
пе?! Торайғыров Сұлтанмахмұтовқа қамқор 
аға болған, оның оқуына жәрдем берген, 
ақылын айтып, оң жолға салып отырған 
менің атам қашанға дейін елеусіз қала бе-
реді? 

– Қай атаңыз? – дедім мен. – Қайсысы 
қамқор болып, оқытып, жәрдем беріп еді?

– Ойбуу, шырағым-ай, ол кезде Шор-
ман атамыз да, Мұса атамыз да өтіп кеткен. 

отырған Шорман әулетіне – Сұлтанмахмұт 
барған бір рет, атаңыздың алдына. Тарығып 
келгенін біле тұра, іс жолында жүргенін біле 
тұра, тышқақ лақ атамаған. Тым құрыса, бір 
тай берсе, бір қыстың азығы еді. Бермеген. 
Аштан қатырған, аурудан өлтірген. Сіздің 
атаңыз. Алаштың ұлы ақынын. Биыл 100 
жылдығын бүкіл Қазақ республикасы той-
лағалы жатқан Сұлтанмахмұты! 

Сірә, өзі де тұрмыстың талқысында 
жүрген, өзі де кедей, дәл осы ретте ешқан-
дай жазығы жоқ бейшара әйел бұғып, жасып 
қалды. Бірақ мен тоқтай алмадым. 

– Бермегені! – сараңдық емес, -дедім. 
– Қысас. Қасақана қорлау. Сенің атаң – ақ 
патшаға қарсылығы үшін айдауға кеткен, 
менің атам – патша ағзамға адалдығы үшін 
марапатқа жеткен. Сен кімнің тұқымысың, 
мен кімнің тұқымымын – сен кім, мен кім 
демек. Ұқтыңыз ба? Ал, содан бері қанша 
уақыт өтті. Кім-кім болып шықты? Сұлтан-
махмұттың артында қалған қазына – міне, 
100 жылдығына жетті. Шорманның қазына-
сы қайда? Сұлтанмахмұтқа бермей қалған 
тайын өзі мініп кетті ме?!» (М.Мағауин. 
Шығармалар жинағы. 12 т. 173-174 бет) . 

Сұлтанмахмұт «Бір адамға» деген 

жазылған дәптер түскенін» жазады 
және 1909 жылғы алғашқы кітапты 
да атайды. Демек бұл сөз әуелде 
дұрыс «таусыншық» түрінде болған. 
Бірақ Ахмет Байтұрсынов қолын-
дағы екі нұсқаның қайсынан алға-
нын жазбапты. Бір сөздің төңірегін-
де осынша тәптіштеп айтуымыздың 
мәнісі бар.

А.Байтұрсынов нұсқасындағы 
өлең мәтінінде қазіргі жинақтағы-
дан өзгелік бар. Мысалы, төртінші 
шумақтан кейін келетін:

Малға сат, пайдаға сат 
  қылығыңды,
Ылайла ылай оймен тұнығыңды, 
Сонда өмірден алдамшы 
  бола алмассың,
Ол білдірмей ұрламақ қылығың-

ды, – деген шумақ түсіп қалған. 
Себебі – белгісіз. Академиялық 
жи нақты құрастырушылар бұл 
жөнінде ескертпе берген. «Өлеңнің 
төртінші шумағына жалғас келетін: 
«Малға сат, пайдаға сат қылығың-
ды», – деп басталатын 1909 жылғы 
жинақтан бастап 1957 жылғы жи-
наққа шейін басылып келе жатқан 
бесінші шумағы 1977 жылғы жи-
нақта «Жасөспірім замандас қапа 
қылды» өлеңінің соңына тіркеліп 
басылған. Неге? Жауап жоқ. Жоға-
рыда айттық, Ахмет Байтұрсыновта 
да түсіп қалған. Ойлануға тұра ма? 
Бәлкім, Ахаңның қолындағы 1903 
жылғы дәптерде осындай шығар. 

Міне, осылайша, Абай шығар-
маларының әр кезде жарияланған 
нұсқаларын салыстыра оты-
рып, оларда орын алған айырма-

шылықтардың мәнін анықтауға, сол 
арқылы ақын шығармаларының ка-
нондық мәтініне бір табан болса да 
жақындай түсуге болатындай. Біздің 
байқағандарымыз үшінші және одан 
кейінгі көшірмелердегі өзгешеліктер 
ғана. Абай шығармаларының алғаш 
рет кітап болып басылуына, зертте-
ушілердің текс тологиялық жұмыста-
рына негіз болған Мүрсейіт (1860-
1917) қолжазбалары екені мәлім. 
Дегенмен, сол Мүрсейіттің өзінде 
әртүрлі көшірілген жеке сөздер мен 
сөйлемдер де баршылық. Бұл жөнін-
де зерттеуші Амантай Исиннің кел-
тірген деректері біраз ойға жетелейді. 
Атап айтқанда, А.Исин 1905 жылы 
Мүрсейіт дайындаған қолжазба 
кітапты үңіле зерттей отырып, оның 
«кейбір тұсында екі рет көшірілген 
мәтін не сөз айырмашылықтары 
бар өлеңдер кезігетінін» байқаған 
және кейін жинақ түрінде басылған 
нұсқаларда «бұл ерекшеліктердің 
мүлде ескерілмей келгеніне» назар 
аударады. Мысал ретінде Абай-
дың бес өлеңін («Мен жазбаймын 
өлеңді ермек үшін», «Ата-анаға көз 
қуаныш», «Менсінбеуші ем надан-
ды», «Ысытқан, суытқан», «Өлсем, 
орным қара жер сыз болмай ма?») 
кейінгі басылымдармен салысты-
рып шығып, зерттеуші  мәтіндерде-
гі әрбір өзгешелік туралы өз пікірін 
ортаға салған. Мүрсейіт сияқты 
жауапты көшірмеші жұмыс үстінде 
салақтық жасады деуге А.Исиннің 
аузы бармайды. Абай мұралары-
ның шырақшысы, алтын сандығы 
болған Мүрсейіттің адалдығына, 

тиянақтылығына  бұл зерттеушімен 
бірге біз де бас иеміз. Әрине, пенде 
болған соң, көшіру үстінде кейбір 
селкемдікке жол беріп алуы да мүм-
кін.

А.Исиннің топшылауының не-
гізгі арнасы – Мүрсейіт Абайдың 
бір ғана емес, бірнеше қолжазба-
сынан көшірген. Демек, қолжазба 
кітаптағы өзгешеліктер автордың өз 
қолынан шыққан деген жорамалға 
саяды. Біз бұған толық қосыла қой-
масақ та, оның «Абай бір жазған 
өлеңіне кейін еш өзгеріс енгізбеген 
деген түсінік шындықтан алыстау...» 
деген пікірін қолдаймыз. Бұл жөнін-
де осы жолдардың авторы Абай 
өлеңдерінің әртүрлі нұсқаларын 
салыстыра отырып, мұндай пікірді 
бұрын да айтқанбыз (қараңыз: 
«Абай және баспасөз», Қарағанды, 
1997 жыл) және  осы ең бекте де 
бірнеше қайталап көрсеттім. Демек, 
А.Исиннің жаз ғанындай,  Абай-
ақын тарапынан «...кей бір өлең-
дердің авторлық редакцияларының 
болуы ойға қонымды»  екенін тағы 
да қуаттаймын. Сондай-ақ, біз не-
гізге алып тексерген 1995 жылғы 
толық жинақтағы, одан бұрынғы 
басқа да басылымдарда ғы түсінік-
тердің кейбіреулері көңілге қонбай-
тынын, тіпті көрініп тұрған мәтін 
өзгешеліктеріне құрастыру шы-
зерттеушілер тарапынан назар ау-
дарылмағанын олқылық санаймын, 
бұл жөнінде А.Исинмен бір пікірде 
екенімді көрсетемін.

Абай шығармаларының әлде-
неше қайта басылып келе жатқан 
нұсқаларының ішінде ақынның бір 
жарым ғасырлық мүшеліне орай, 
қазақтың білікті оқымыстыларының 
күшімен дайындалған 1995 жылғы 
нұсқасының ғылыми-танымдық құ-
нына шек келтіруге болмайды.

Абай шығармаларының аталған 
екі томдық ғылыми жинағын бас-
паға дайындау үстінде жаңадан 
текс тологиялық зерттеу жұмысы 
жүргізілген.  Шығарушылар алқа-
сы Абай шығармаларының Мұхтар 
Әуезовтің басқаруымен және тіке-
лей қатысуымен дайындалып, 1957 
жылы жарық көрген екі томдық то-
лық жинағын негізге ала отырып, 
барлық шығармалардың текстін 
бұрынғы жинақтармен және жазба 
дерек саналып жүрген белгілі қол-
жазбалармен қайтадан салыстырып, 
тексеріп шыққан. Сонымен бірге, 
түсініктер де тың деректермен то-
лықтырылып, бірталай тұстарда 
қай тадан жазылған.

Шығармашылық топтың құра-

мында болған белгілі абайтанушы 
Қайым Мұхаметханов осы жинаққа 
бұрын Абай жинақтарында қате ба-
сылып жүрген 250 сөзді түзетіп, 120 
сөзге түсінік жазғанын өзі айтқан.  
Соған қарамастан, Қайым марқұм 
Абай шығармаларының кітап болып 
басылуында текстология мәселе-
леріне жеткілікті мән берілмейтінді-
гін де қынжыла айтып кеткен.

«Абайдың бұл жолғы жинағы 
академиялық жинағы екеу емес, 
төрт томдық болып шығуы керек 
еді. Амалсыз осы екі томмен қа-
нағат етуге тура келді» дейді де, 
Қ.Мұхаметханов «...соның өзіне 
көңілі толмайтындығын» жасы-
рмаған. Бұл орайда зерттеушінің 
мына сын-пікірі сабақ болуға 
тұрарлық-ау: «Тегінде біздің акаде-
миялық жинақ туралы түсінігіміз 
қызық. Бұрын да ұлы ақын шығар-
маларында қате кеткен сөздер тағы 
қайталанып жататын-ды. Сөйтсек, 
әлгі академиялық жинақтың редак-
циялық алқасына енгендер шидің 
басын сындыруға ерініп, бұрынғы 
жинақтың парақтарын ақ қағазға 
желімдеп, баспаханаға сол күйі жі-
бере салудан тайынбапты».  Ашы-
нып отырып артық айтып қалуы да 
мүмкін, десек те осындай өкініштің 
ақиқатқа жанасатыны жалған емес.

Сондықтан бірді-екілі сөз бол-
са да, жеке адамның жобалауынша 
өзгертілмей, нақтылы деректерге 
сүйеніп және ғылыми ортада талқы-
ланып, академиялық басылымды 
дайындайтын шығарушылар алқа-
сының пікір қорытуымен шешім 
алынғаны дұрыс.

Абай мұраларын ұрпақтан-ұр-
паққа абайлық қалпында, «Іші – 
алтын, сырты – күміс» қасиетімен 
жеткізу міндетін мойынға алу – өте 
жауапты міндет.

Қайым ақсақал өмірінің соңын-
да кейінгі талапшыл, талғамшыл 
ұрпаққа аманат ретінде: «ғылым 
жо лында жүрген қай-қайсымыз 
болсын Абайға қызмет ете білуіміз 
керек» деп, өмірдегі «...басты арма-
нымның бірі – Абай өлеңдері текс-
тологиясының толықтырылған жаңа 
нұсқасын шығару болып табылады» 
деп ағынан жарылғанына куәміз.  

Абай мұрасын зерттеу үстін-
де өзіміздің пікірлерімізді ортаға 
салғанда да осындай жауапкер-
шілікті естен шығармағанымызды 
ескертсек дейміз.

Зарқын ТАЙШЫБАЙ,
профессор,  Қазақстанның 

еңбек сіңірген қайраткері

100-ге таяу 
компания бар

Қауымдастық төрағасы Тө-
леген Əшімовтің айтуынша, 
олар санға ғана емес, сапаға да 
мəн береді. Қауымдастық құра-
мында  100-ге таяу компания 
бар.  Құрылыс компанияларыдан 
бөлек, осы салаға арнайы оқыта-
тын комбинаттар, құрылыс ма-
териалын шығаратын фирма, за-
уыттар да кіреді. Қауымдастыққа 
ауылдан келген құрылысшылар-
дың ішінен суырылып шыққан 
бригадирлерді де тартады. Олар 
үшін бұл – үлкен мүмкіндік. Жұ-
мыс берушімен тікелей келісуге 
де жол ашылмақ. 

Қауымдастық келісімшартсыз 
жұмыс істеп, келісілген жұмысты 
аяқтағаннан кейін ақысын ала ал-
май зар илегендердің мəселесін 
де шешіп береді. 

Негізінде, келісімшарт қандай 
жұмыста болсын жасалуы керек. 
Еңбек инспекциясына барсаңыз да, 
көбіне екіжақты құжат болмаса, 
атқарған іс дəлелденбей қалады. 

– Мұндайда, қауымдастыққа 
жүгінген лəзім. Біз осындай бір-
неше мəселенің оң шешімін та-
буына ықпал еттік. Бұл жерде 
«Кімдікі дұрыс?» деген сұрақ 
туындайды. Кейде жұмыс бе-
рушінікі бұрыс болса, бірде жал-
данған құрылысшы өзі кінəлі, – 
дейді қауымдастық төрағасы. 

● МӘСЕЛЕ

Сапа да, сан да маңызды
Біздің құрылысшылар тек облысымызда ғана емес, жалпы 

республикада жұмыс істеуде. Анығында, Ақмола облысында 
мектеп, Жезқазғанда зауыт салуда. Бұл жұмыстарды  Қараған-
ды облысындағы құрылысшылар қауымдастығы қадағалайды. 

Құрылысшы қолтаңбасы

Нұрдос КƏРІМ,
«Ortalyq Qazaqstan»

Тапсырыс беруші – облы-
стың құрылыс, сəулет жəне қала 
құрылысы басқармасы. Басқарма 
басшысының орынбасары Абылай 
Смағұловтың айтуынша, ауылдық 
жерлердегі фельдшерлік-акушер-
лік пункттердің құрылысы шілде 
айынан басталған. 

– Жылдың басынан бері 
«Ауылдық денсаулық сақтауды 
жаңғырту» ұлттық жобасы бойын-
ша 14 нысанның құрылысы жүріп 
жатыр. Оған 2 163 581 мың теңге 
бөлінген. Оның 1 956 671 мыңы 
– республикалық бюджеттен, 206 
910 мың теңге – облыстық бюд-

● ЖАҢА НЫСАНДАР

Ауыл халқының игілігі 
үшін 

Жансая ОМАРБЕК,
«Ortalyq Qazaqstan»

Азамат Төребеков 1987 жылы 
Жезқазған педагогикалық инсти-
тутының көркемөнер факультетін 
тəмəмдап, Ə.Ермеков атындағы 
мектеп мұғалімі жəне мектеп 
кəсіподақ ұйымының төрағасы 
болды. Ұстаздық жолды таңдау-
дың да себебі бар. Марқұм əкесі 
Рамазан Төребеков тұтас төңірекке 
есімі белгілі ұстаз болған.

Қолынан іс келетін азамат 
Ақтоғай аудандық бірінші шақы-
рылымның мəслихат депутат-
тығына сайланып, халықтың 
қалаулысы атанды. 1995 жылы 
Балқаш кен-байыту металлургия 
комбинатының жарнама бөлімін 
басқарып, біліктілігін көрсетті. 
Басшылықтың шешімімен 1998-
2002 жылдар аралығында «Қазақ-
мыс» корпарациясына қарасты 
«Агропром» кешеніне жетекшілік 
етті. 2002 жылы толағайдай азамат 
«Толағай» ЖШС директоры қыз-
метін мінсіз атқарды. 2007-2010 
жылдар аралығында белгілі кəсіп-
кер, ҚР Құрметті құрылысшысы 
Серік Қасымбековтің «Балқаш 

Жібек Жолы» ЖШС фирмасын-
да ұйымдастырушы болып, тізе 
қосып жұмыс жасады. Құрылы-

стың қыры мен сырына қанықты, 
тəжірибе жинақтап, толыса түсті. 
Көп ұзамай өз алдына еңбек етуді 
ойлаған ол «NURASYL жəне К» 
ЖШС құрылыс фирмасын ашты. 
Бұл 2011 жыл болатын. 

Жұмыссыз жүрген бірнеше аза-
матты жұмысқа алып, құрылыс са-
ласына біржола бет бұрды. Бүгінде 
құрылысқа қажетті техникамен 
толықтай жабдықталған құрылыс 
фирмасында өз ісін жетік меңгер-
ген қырық адам жұмыс істейді.

Балқаш қаласына, Ақтоғай 
ауданына іскерлігімен, жомарт-
тығымен белгілі. Айтып келмейтін 
апат орын алып, аймақтағы су тас-
қынынан зардап шеккен тұрғын-
дарға жаңадан үй салып, баспана 
мəселелерін шешуге, ауданның 
маңызды жолдарын қалпына кел-
тіруге атсалысып, қайырымдылық 
шарадан қалыс қалмады. Ақтоғай 
ауылында қараусыз қалған қосқа-
батты 3 үйге жөндеу жұмысын 
жүргізіп, айналасын абаттан-
дырып, ел алғысын алды. Ел 
мүддесін, халық игілігін басты 

орынға қойып, Ақтоғай, Нұркен, 
Тораңғалық, Шабанбай би ауылда-
рының аз қамтылған, толық емес 
отбасыларға, мұқтаж жандарға, 
зейнет керлерге үнемі қайырым-
дылық жасап, қолдаудан танған 
емес. Балқаш қаласының Қоңырат 
шағын ауданындағы алты отба-

сыға арналған екібасты үш үйдің 
құрылысын  жүргізді. 

Құрылысшының қолтаңбасы 
Ақтоғай ауданында жəне Балқаш 
қаласында қалды. Ақтоғайдың 90 
жылдық торқалы тойына тарту 
еткен «Домбыра» монументі Аза-
мат Төребековтің қолынан шыққан 
төл туынды. Ауданның ажарына 
айналған 12 метр монументтің ау-
мағы 82 шаршы метр. 

Нəтижелі істері еленбей қалған 
жоқ. Талай марапатты иеленді.

Ал, бүгінде құрылысшы ма-
мандығы əулетке жалғасты. Бала-
лары Тұрар мен Ұлан құрылыста 
əке салған сара жолмен жүріп ке-
леді. Жас та болса, өз ісінің білгірі 
атанған мамандар. Үйдің кенжесі 
Нұрасыл да əкесі мен анасының 
мейіріміне бөленіп ержетіп келеді. 
Немерелері де атасы сынды азамат 
боламыз деген пейілде. Расында, 
еңбек – əлем əміршісі. Еңбекпен 
өмірін өрнектеген отбасы қашан да 
бақыттың құшағында болмақ. 

БАЛҚАШ

жеттен. Жоспар бойынша барлық 
нысандар қараша айында пайда-
лануға берілуі тиіс, – деді Абылай 
Смағұлов. 

Əлеуметтік нысандардың 
құрылысын үш мердігер жүргізу-
де. Ал, жалпы жауапкершілік – 

облыстың құрылыс, сəулет жəне 
қала құрылысы басқармасында. 
Басқармада хабарлағандай, қазір-
гі уақытта жер жұмыстары жүр-
гізіліп, модульдік каркастар əзір-
ленуде. 

– Барлық нысанның құрылы-
сы шілдеде басталды. Жұмыстың 
орындалу деңгейі шамалас. 15-35 
пайыз орындалды деуге болады, – 
деді Абылай Ғазизұлы. 

Қазір ФАП құрылысы Ақтоғай 
ауданының Ақжарық ауылы, 
Бұқар жырау ауданының Қарақұ-
дық, Новоузенка, Ақтөбе ауылда-
ры, Қарқаралы ауданына қарасты 
Томар, Ақжол, Татан ауылдары, 
сонымен бірге, Шет ауданының 
Ақшатау, Төменгі Қайрақты, Жұ-

мыскер, Босаға, Көктіңкөлі, Киік-
ті, Бұрма ауылдарында жүріп жа-
тыр. 

Сонымен қатар, Қарқаралы 
ауданының Сарыобалы, Қызыл 
Ту, Бесоба, Талды, Қарабұлақ, 
Жаңатоған, Жарлы, Талды, Абыз, 

Белдеу тас, Борлыбұлақ, Өсібай, 
Айрық ауылдарында,  Шет ауданы-
ның Еңбекшіл, Ақсу, Қарамұрын, 
Дарья, Қызылқой, Ақшоқы, Ер-
кіндік, Ақжартас, Жыланды, 
Жəмші, Ақой, Талды, Кеншоқы, 
Батық ауылдарында, Бұқар жырау 
ауданының Самарқан мен Тасауыл 
ауылдарында да жаңа медицина-
лық нысандардың жобалық-сме-
талық құжаты əзір тұр. 

Ұлттық жоба бойынша са-
лынатын медициналық нысандар 
заманауи талаптарға сай жаб-
дықталады.  

Ауылда медициналық көмек-
тің сапасын жақсарту үшін Дүние-
жүзілік денсаулық сақтау ұйымы 
мақұлдаған «адамға бағдарланған 
тəсіл» медициналық-санитария-
лық алғашқы көмектің озық 
тəжірибелерінің жобалары ен-
гізілуде. Мысалы, пациенттерді 
қолдау қызметі, ақпараттанды-
рылған қоғамдық мониторинг 
жəне халықпен кері байланыс 
механизмі, инфекциялық емес ау-

35 ұсыныс айтылды
Жақында аймаққа арнайы іс-

сапармен Мəжіліс депутаттары 
келіп кетті. 

Қарағанды облыстық кəсіп-
керлер палатасында өткен 
жиында  қауымдастық мүшелері 
құрылыс мəселелерін ортаға са-
лып, нормативке өзгеріс енгізуді 
ұсынды. Депутаттар жалпы саны 
35 ұсынысты жазып алды. 

Соның бірі – жекелеген 
құрылыс бригадаларына қаты-
сты. Соларды кооператив қылып 
ұйымдастырса деген ой  ай-
тылды. Ол, əрине, заңды түрде 
құрылса. Өтініш шешімін тапса, 
ұжым болып, бар мəселені, шарт-
тарды ортаға тастар еді. Сонымен 
қатар, ипотека жөнінде ұсыныс 

айтылды. Үй алғаннан кейін ипо-
текасын төлей алмай қиналып 
қалатын азаматтар бар. Өтініш 
«Ескі үйде тұрғандар, өз пəтерін 
мемлекетке сатса, сол түскен 
ақшаны ипотекаға салса, бірақ, 
сол пəтерде арендатор ретінде 
тұра берсе, жаңа үй салынғаннан 
кейін, бұрынғы үйден жаңасына 
көшіп, мемлекетке бұрынғы үйді 
тапсырса. Ал, ол үй кезегінде 
тұрған жанға берілсе. Сонда біз-
де құрылыс тезірек жүрер еді», 
дегенге саяды. 

Қалада үй 90 пайыз ескірген. 
Өткен ғасырдың 60-70-80 жыл-
дары салынған. Одан көнесі де 
бар. Жоғарыда айтылған ұсыныс 
қабылданса, қарағандылықтар 
15-20 жыл ішінде үйін жаңалар 
ма еді деген ой қылаң берді. 

Мамандар қат
Көбіне оқу бітіріп келген-

дер смета құрушы мамандығын Қазақ жігіттері осы маман-
дықты меңгерген. Мардымсыз 
ақша алғанша, біліктілігін арт-
тырса, қомақты қаржыны қалта-
сына салып, өз жағдайын жасар 
еді, – дейді төраға. 

Қазіргі таңда құрылысшы ма-
мандары қат. Оның ішінде ком-
пьютерде отырып құрылыстың 
сызбасын жасаушылар да ке-
рек-ақ.

Құрылыс жаңа ауданға 
бет бұрады

Қазір халық «Аулаларды 
да, бос жатқан жерлерді тегіс 
құрылыс орны қылып жіберді», 

деп шулауда. Оған негіз бар. 
Қайтпек керек?

– Иə, қала ішінде үй салуды 
тоқтатқан дұрыс. Өйткені, құ-
бырлардың мүмкіншілігі жоқ.  
«Көгілдір тоған» мен Оңтүстік-
Шығыс ортасында салу үшін 
су, жылу құбырын тарту керек. 
Соның бəрі жолға қойылғаннан 
кейін, құрылыс сонда бет бұра-
ды, – деп қысқа қайырды облы-
стық құрылысшылар қауымда-
стығының төрағасы Төлеген 
 Əшімов.

Əдебиет БЕЛГІБАЙҰЛЫ

Суреттерді түсірген
Жангелді ƏБДІҒАЛЫМ

таңдайды. Бұл –  құрылыста ке-
рек мамандықтың бірі. Курсын 
оқып алса да, жеткілікті. Өйт-
кені, жалақылары да жақсы. Ал, 
құрылысқа керекті мамандықты 
үйренемін деген жастар қайда 
барғаны дұрыс?

– «Оқу комбинаттары, арнайы 
оқу орындары бар. Қысқа уақыт-
та дайындайтын курстар да жет-
кілікті. Кез келген мамандықты 
игеріп шығуға болады.

Дегенмен, қазіргі уақытта өн-
дірістік альпинист мамандары ке-
рек. Мысалы, төменде жүріп əрлеу 
жұмысын жүргізуші шаршы метрі-
не 1 мың теңге алса, альпинист ақы-
сы 3-4 мың теңгеге дейін көтеріледі.

руларды ерте анықтау, ауруларды 
басқару бағдарламалары, дұрыс 
тамақтануды, салауатты өмір сал-
тын үйрету, отбасын жоспарлау, 
ер адамдардың денсаулығын жақ-
сарту, баланы дамыту кабинеттері 
бар.

● ЕҢБЕК АДАМЫ

Биыл баспананың ғана емес, халыққа қажетті əлеумет-
тік нысандардың да құрлысы қарқынды жүріп жатыр. Оған 
«Ауылдық денсаулық сақтауды жаңғырту» ұлттық жобасы не-
гіздеуге келеді. Аталған жоба аясында ел бойынша  655 медици-
налық нысан бой көтермек. Аймақта да бұл жоба қолға алынып, 
ауылдық жерлерде фельдшерлік-амбулаториялық пункттердің 
құрылысы басталып кеткен. 

Кейінгілерге үлгі боларлық алтын қазықтай аға дəреже-
сін арқалап жүрген жақсылар жалқы емес. Сол тау тұлғалы 
азаматтардың бірі «NURASYL и К» ЖШС директоры  Азамат 
 Төребеков.



Қарағанөзек қара 
жамылдырмас үшін

Қарағанды қаласының үлкен Михай-
лов атанған бөлігіндегі  бұл теміржол бе-
кеті талайдың есінде. Бұрынырақта бұл 
маңайда небәрі 1000-ға жетер-жетпес 
жан болған болса, бүгінде тұрғын саны 
3 мыңнан асып жығылған. Бұл арадағы 
халық санының артуына  тұрғын үй баға-
сының төмендігі мен теміржол бойын-
дағы жұмыс әсер етсе керек. Сәйкесін-
ше, теміржол бойындағы жүріс-тұрыс 
та молайған. Соңғы жылдар мұғдарын-
да бұл арада жазатайым оқиғалар саны 
күрт өскен. «Бұл шойынжол бойындағы 
көпірдің жоқтығынан» деп келтесінен 
қайырады жергілікті жұрт. Рельстер 
арқылы өтетін жаяу жүргіншілер төсемі 
қауіпсіздікке кепіл емес. Оның өзі пой-
ыздар жақындағанда қоршаулы тұрады. 
Шаруасымен шыққан жүргіншілер еріксіз 
байыз тапқан вагондардың астымен өтуге 
мәжбүр. Арғы жағы айтпаса да түсінікті... 
Аталған станция кешегі кеңес дәуірінде 
жасақталғанын ескерсек, бүгінгі күні бе-
кетті заманауи қалыпқа келтіру қажеттігі 
қылаңытады. Алайда, бөлінер қаражат-
тың кемшіндігі мұндағы тұрмыс сапасын 
бірден оңалтпайды. 

– Сайып келгенде бұл теміржол бекеті 
о баста небәрі 57 вагонды локомотивке 
шақталған. Сыйымдылығы 4 500 тонна 
еді. Бүгінде пойыз жаңарып, вагон саны 
да көбейді. Оның сыйымдылығы 6000 
тоннаға жетеғабыл. Вагон саны 80-ге 
жуықтады. Әлбетте, осының бәрі қарапай-
ым қауіпсіздік қағидаларына қайшы келіп 
жатады. Жергілікті атқарушы органдар-
мен бірлесе отырып, жер үсті  көпірінің  
салынуына мүдделі болдық. Енді, міне, 
жобалау құжаттары даярланып, көпірдің 
қазығы қағылды. Жыл соңына дейін ас-
палы көпір қолданысқа беріліп қалады 
деген жорамалымыз бар. Көпір заманауи 
лифтілермен жабдықталады, – дейді Қа-
рағанөзек станциясы бастығының орын-
басары Талғат Иқсанов. 

Рельс  баспалдақ емес
 Жол қатаң тәртіпті талап ететіндігін 

бәрі біледі. Қазақстан Республикасының 
Әкімшілік құқық бұзушылық туралы ко-
дексінің 559-бабына сәйкес, рұқсат етіл-
меген жерде теміржолдан өткен жүргінші-
ге алдымен жол ережесін бұзбау қажеттігі 
турасында ескертіледі. Екінші мәртесінде 
тәртіп бұзушы үш айлық есептік көр-
сеткіш мөлшерінде айыппұл арқалайды. 
Бірақ, бүгінгі жолаушы мұндай айыппұл-
дан «қорқа» қоймайды. Өйткені, талап 
етпес бұрын, оған жолдың өзі сай болмақ 
ләзім. Жолаушылар жүруге тиісті жерден 
бөлек теміржол көлігі аумағындағы ны-
сандарда жүріп-тұруға тыйым салынады. 
Вагондарға көтерілуге тыйым салынады. 

Өкінішке орай, ресми статистика 
мәліметі өңірде жыл сайын теміржол бой-
ында адамды тоқ ұрған екі-үш жайттың 
үнемі қайталанатынын  айғақтауда. Мәсе-
лен, 2019 жылы бір жасөспірім пойыз ва-
гонына өрмелеп, жоғарғы кернеулі тоқтан 
жан тапсырған оқыс оқиға бәрінің есін-

● КӨКЕЙКЕСТІ

Теміржол: оқыс оқиға алаңдатады
Адам бүгін қаннен-қаперсіз. Әсіресе, жол бойындағы немкеттілік сырттай 

бақылаушыға үрей ұялатады. Жадырап жаз шығысымен, төтенше жағдай-
ға өкілетті мекемелер «Оттан, судан аман бол!» деген рәуішті ескертпелерін 
айта да, жаза да бастайды. Дәл осы қатарға теміржол бойындағы қауіпсіздік 
шараларын да жатқызуға болады. Пенде біткеннің әр тарапқа жүріс-тұрысы 
көбейген шақта, қауіпсіздікке зейін салған пайдалы. Анығында денсаулық тек 
өзіңізге ғана қажет нығмет екенін естен шығармаған абзал. Кейінгі кезде шой-
ынжол бойындағы бала өлімі азаймай тұр...

Ерқанат КЕҢЕСБЕКҰЛЫ,
«Ortalyq Qazaqstan»

де. 2021 жылы 13 жастағы  бала вагонға 
шығып, электр тоғынан зардап шекті. 
Салдарынан денесінің 50%-ынан астамын 
күйік шалған. Биыл 7 мамырда 15 жастағы  
жеткіншек рельстің бойындағы тоқ керне-
уіне ұрынды.  

Теміржолдың бала біткенді магнитше 
тартатын сиқыры бар. Әлбетте, ойын ба-
ласы «жол жүріп келмек» болып, вагонға 
жармасатыны көзге қалыпты үрдіс болып 
көрінгенімен, қатерлі екендігін қаперден 
шығармағанымыз дұрыс. 

Жалпылай алғанда, Қарағанды аумағы 
электрлендірілген. Яғни, шойынжолдың 
барлығы дерлік электр байланыс сымымен 
жабдықталған.   Әр байланыс сымында 
27 мың вольт қуат бар. Үйдегі тоқ көлемі 
220 вольттің өзі адам өлтірерлік қуаты бар 
болса, 27 мың вольттың дәреметін шама-
лай беріңіз. Оның бағытталған кернеуі 
кемінде екі метр алшақтықтан соғады.  

Бір селфидің құны
15 шілде кешке таман Қараған-

ды-Сұрыптау станциясындағы желілік по-
лиция бөлімінің кезекшілік қосынына Қа-
рағанды-Жолаушылар бекетіндегі пойыз 
диспетчерінен дабыл хабарламасы қабыл-
данды. Бұл үшінші жолда жүк пойызының 
жабық вагонының төбесінде белгісіз адам-
ның өртенгені туралы суыт хабар еді.

Оқыс оқиға орнына жедел-тергеу тобы 
келгеннен кейін 2006 жылы туған маңғыс-
таулық жасөспірімнің қаза тапқаны бел-
гілі болды.  Тергеу амалдарының нәтиже-
сінде кәмелетке толмаған жасөспірім мен 
оның достары суретке түсу үшін теміржол 
бойындағы вагондардың біріне кірмек 
болғаны анықталды. Өкінішке орай, рұқ-
сатсыз әрекет кезінде жеткіншек электр 
тогының кернеуіне ұшырап, көз жұмды. 
Ал, бастапқыда барлығы да риясыз «бір 
селфи-суретке түселік те» деген ниеттен 
бастау алды. 

Осындай жазатайым оқиғалардың ал-
дын алу мақсатында «Қарағанды-Сұрып-
тау» станциясында теміржол ұйымда-
рының басшыларымен жүйелі негізде 
кеңестер өткізіліп тұрады. Жұмыс оты-

рысы барысында жазатайым оқиғалардың 
алдын алу мақсатында қоршаулардағы 
осал жерлерді уақытылы анықтау, жөндеу  
мәселелері талқыланады. Алайда, қабыл-
данған кешенді шараларға қарамастан, 
теміржол қозғалысының барлық қаты-
сушылары сапаржай аумағында сақ болуы 
қажет. Әркім өзін және басқаларды қауіп-

тен қорғау үшін жол ережелері мен шек-
теулерді қатаң сақтауы керек. Құқықтық 
кеңістікті цифрландыру дәуірінде поли-
ция қызметіне сервистік моделін енгі-
зу арқылы «Тоқтаңыз! Басып кету қаупі 
бар!» деген сынды шаралар өткізгенде 
халықпен, сондай-ақ, мектеп оқушыла-
рымен тығыз байланыста жұмыс істейді. 
Бұл бойынша оңтайландыру жүргізілуде, 
мектептердің әкімшіліктері (директор, 
оқу ісінің және тәрбие ісі бойынша мең-
герушілері) WhatsApp чаттарында тіркел-
ген. Тиісінше бұл әрекеттер жұмыстың са-
палы орындалуына, жедел әрекет етуіне, 
құқық бұзушылықтардың алдын алуына 
тиімді болары анық, – дейді «Қараған-
ды-Сұрыптау» станциясындағы желілік 

полиция бөлімі ішкі және сыртқы комму-
никация тобының жетекші маманы Елеу-
жан Серімов.

Құлаққаптан «құлап қап» 
жүрмеңіз...

Бүгінде құлаққапты үлкен де, кіші де 
киеді. Бұл, әрине, музыка тыңдағанда, 
шет ел тілін үйренгенде өте ыңғайлы. 
Алайда, оның қауіпті әрі зиянды жағы ба-
рын да ұмытпаған жөн.

Құлағын гаджетпен «бітеп» алған 

жаяу жүргінші жол бойында жақындап 
қалған көлік құралдарының дыбысын 
естімей, жазым болатын жайттар өте көп. 
Ал, пойыздың монотонды дыбысын жай-
шылықта ажырату, тіптен, қиынға соғады. 
Бір қарағанда, бұл парадокстың осындай 
жасырынған қаупі бар. Сондықтан жол 
бойындағы жан құлаққапты мүлде пайда-
ланбағаны абзал. Шойынжол бойындағы 
жүргінші оң жақтан да, сол жақтан да ке-
луі кәдік пойызды көзімен шолып, бажай-
лап алмақ керек. Кейде назары оң жаққа 
түскен адам, сол жақтан жақындап қалған 
пойызды аңғармай қалуы ықтимал. Және 
қаңтарылып тұрған пойыздың кез келген 
сәтте қозғалып кететінін де ұмытпау қа-
жет.

Ел аумағында және облысы-
мызда да жыл сайын «Сұңқар» 
табиғатты қорғау акциясы өтеді. 
Акция кезінде браконьерлермен 
күресу үшін күшейтілген па-
труль және мобильдік блокпо-
сттар ұйымдастырылады. Ол 15 
тамызға дейін жалғасады.

Жыл сайынғы «Сұңқар» ак-
ция сы ителгінің ұя салатын 
жер лерге қоныс аударуы кезін-
де браконьерлікті анықтауға 
және жо лын кесуге бағытталған. 
Қара ғанды облысында блокпос-

● БРИФИНГ

Сұңқар сатқанға жаза қатаң 
Табиғат тыныштығын бұзғандар қатаң жазаға тартылады. Соған қарамастан, аң мен құс ау-

лайтын браконьерлер тыйылар емес. Әсіресе, бұл Қазақстанның «Қызыл кітабына» енген ителгіге 
қатысты. 1980 жылы жүргізілген санақ Қазақстанда ителгі саны орта есеппен 5 мың ұя салатын 
жұпқа бағаланса, 2012 жылы сарапшылар небары 1 мыңға жуық жұпты есепке алыпты. Қазіргі 
саны – белгісіз. Жалпы, сұңқар тұқымдасына жататын бұл құс Қазақстан ғана емес, Моңғолия мен 
Ресейде де азайып кеткен. Ал, бірқатар елдерде мүлдем жойылған. 

Салтанат ІЛИЯШ,
«Ortalyq Qazaqstan»

т тар мен күшейтілген патруль 
Ақтоғай, Шет және Нұра аудан-
дарында ұйымдастырылды. Бұл 
туралы Өңірлік коммуникация-
лар қызметінде өткен брифингте 
«Охотзоопром» РМК Орталық 
өңірлік филиалы басшысының 
орынбасары Жанат Рахымбеков 
мәлімдеді.

– «Сұңқар» кең ауқымды 
акциясы 1 тамызда басталды. 
Акция кезеңінде Қарағанды 
және Ұлытау облыстарының ау-
мағында 20 инспектор мен сегіз 
техника жұмылдырылады. Қазір 
облыс аумағында табиғат қорғау 
заңнамасын бұзушылықтарға 

кезінде де уланады. Ал, санының 
азайып кетуінің басты себебі – 
заңсыз аулау.

Жалпы, елімізде ителгінің 
алты түрі бар. Сағатына 10 шақы-
рым жылдамдықпен ұшатын 
құсты аулағандар Қылмыстық 
кодекстің 337 және 339-бапта-
ры бойынша қылмыстық жау-
аптылыққа тартылады. Атап ай-
тқанда, қылмыс түріне қарай, 3 
жылдан 10 жылға дейінгі бас бо-
стандығынан айыру көзделген. 

Одан бөлек, Үкімет қаулы-
сымен жануарлар дүниесін қор-
ғау қағидаларын бұзғандарға 
700 айлық есептік көрсеткіш 
көлемінде айыппұл салынаты-
нын да айту керек. Бұл – шама-
мен 2,5 млн. теңге. 

Қарағанды облыстық орман 
шаруашылығы және жануарлар 
дүниесі аумақтық инспекциясы-
ның басшысы Абзал Балтабаев 

жол бермеу туралы түсіндіру 
жұмыс тары жүргізілуде. Бүгін-
гі таңда мобильді блокпосттар 
қойылды. Заң бұзу фактілері әлі 
анықталған жоқ, – дейді Жанат 
Рахымбеков. 

Орнитологтардың мәліметін-
ше, бүгінгі таңда елімізде ител-
гі сұңқарларының саны азайған. 
Азайып кету себебі де түрлі. 
Мамандар көбінесе климаттық 
өзгерістерге байланысты екенін 
айтады. Одан бөлек, жоғары 
вольтты электр желілері де – 
ител гінің жауы. Ауыл шаруа-
шылығында пайдаланылатын хи-
миялық тыңайтқыштарды шашу 

құстар популяциясын ұлғайту 
үшін қабылданып жатқан шара-
лар туралы айтып берді.

– Біріккен Араб Әмірліктері 
мен Қазақстан Республикасының 
осы түрдегі құстарды қорғауға, 
сондай-ақ, олардың табиғи попу-
ляциясын ұлғайту үшін жағдай 
жасауға бағытталған Үкімет бағ-
дарламасы шеңберінде әр көк-
темде сұңқарларды табиғатқа 
шығару жүзеге асырылады. 
Мәселен, 2021 жылы облыс ау-
мағына – 86, 2022 жылы – 80, 
2023 жылы – 52 құс шығарылды. 
Оның 23-і – перегрин сұңқары, 
29-ы – ителгі, – дейді Абзал Бал-
табаев. 

Брифинг барысында маман-
дар Шет ауданында 2021 жылдан 
«Самұрық» жыртқыш құстарды 

өсіру, бақылау және оңалту орта-
лығы жұмыс істейтінін де айтты. 
Жыртқыш құстардың көбеюіне 
жағдай жасап отырған орталық 
қызметкерлері құстарды өсіру, 
оңалту және реинтродукциялау 
әдістерін жетілдіру бойынша 
ғылыми-қолданбалы зерттеу-
лер жүргізеді. Зоология инсти-
тутымен бірлесіп, орталық ма-
мандары Бетпақдала аумағында 
құсбегілер өсірген сұңқарларды 
жерсіндіруде ғылыми-зерттеу 
жұмыстарын жүргізуге ниетті. 
Бүгінгі таңда орталықта ител-
гінің 62 аналығы бар. 

Естеріңізге сала кетейік, сұң-
қарлар Қазақстанның «Қызыл 
кітабына» және халықаралық та-
биғатты қорғау одағының «Қы-
зыл кітабына» енген. Сондықтан, 
ителгілер мен олардың балапан-
дарын шекара арқылы өткізу Қа-
зақстандағы Құрып кету қауіпі 
төнген жабайы фауна мен флора  
түрлерімен халықаралық сауда 
туралы конвенциясы әкімшілік 
органының рұқсаты болған жағ-
дайда ғана мүмкін.

Экология және табиғи ресурстар 
министрлігі баспасөз қызметінің 
мәліметінше,  Заңның 11-бабы  2-тар-
мағына сәйкес, үй жануарларын есепке 
алуды жергілікті атқарушы органдар 
құрған мемлекеттік ветеринариялық 
ұйымдар, ветеринария саласында ем-
деу-профилактикалық кәсіпкерлік қыз-
метті жүзеге асыратын жеке немесе 
мемлекеттік емес заңды тұлғалар атқа-
рады.

Бұл ретте, жергілікті атқарушы 
орган мемлекеттік сатып алу туралы 
заңнамаға сәйкес, жануарларды есепке 
алу жөніндегі ақпараттық жүйені дер-
бес айқындайды. 

Сондықтан деректер базасының 
функционалын пысықтау мәселелері 
бойынша азаматтар жергілікті әкімдік-
ке жүгінуге құқылы.

Сонымен қатар, заңнамаға сәйкес, 
жануардың иесі немесе оған жауапты 
тұлға есепке алу бұйымын (құралын) 
дербес айқындайды, бұл ретте үй жа-
нуарларын есепке алу бұйымдарына 
(құралдарына) болюстер, чиптер және 
басқа да бұйымдар (құралдар) жатады.

Есепке алу нормаларын бұзғаны 
үшін Қазақстан Республикасы Әкім-
шілік құқық бұзушылық туралы ко-
дексінің 407-2-бабында тиісті айыппұл 
көзделген.

Қазақстандықтар үшін электронды 
жүйеге жануарлары туралы ақпаратты 
енгізу – тегін. Дегенмен, чип тағу үшін 
мысық пен ит иелері өз қалтасынан 
ақша төлеуі тиіс. Оны өтеуге мүмкінді-
гі жоқ әлеуметтік осал топтағы азамат-
тарға қызмет түрі тегін болмақ.

Еnergyprom.kz порталының ақпара-
тына сай, еліміздің ірі қалаларында мы-
сықтар мен иттерге чип тағу қызметінің 
бағасы – 3,5-8 мың теңге аралығында.

Инновациялардың негізгі мақсаты 
– қазақстандықтарды үй жануарлары-
на адамгершілікпен және жауапкер-
шілікпен қарауға, оларды көшеге таста-
мауға және қатыгездікке жол бермеуге 
үндеу.

Әдебиет БЕЛГІБАЙҰЛЫ

● РЕСМИ

Үй 
жануарларын
есепке алады

Алдағы уақытта асыранды ит 
пен мысықты міндетті түрде тір-
кеуге енгізуіңіз керек. Өйткені, үй 
жануарларын есепке алу ереже-
лері биыл 1 қыркүйектен бастап 
күшіне енеді. 

1992  жылы Жұмыскер ауылы, 
Абай атындағы жалпы білім бе-
ретін мектеп жанынан  ұстаздар 
Бота Мансұрова, Рая Шабденова-
ның   бастамасымен ашылып,  бү-
гінде  өз жұмысын жандандырып, 
ел тарихынан сыр шертетін өл-
кетану  мұражайы оқушыларды 
ұлтжандылыққа, мәдениеттілік-
ке, өз елінің тарихын құрметте-
уге тәрбиелеп, шежірелі туған 
өлкесінің тарихын біліп-тануға, 
септігін тигізуде. «Өткеніңді біл-
месең, болашағың  бұлыңғыр» 
демекші, мектеп мұражайының 
іші-сырты  сырлы тағылымға 
толы. 

Биыл Жұмыскер ауылының 
торқалы 90 жылдық тойы  қар-
саңында мұражай іші толық жөн-
деуден өтіп, тағы бір кабинетпен 
толықты. Заманауи қалыптағы 
мұражайға бейнебақылау орна-
тылды. Бай мәдени тарихымызды 

● ӨЛКЕТАНУ

Көненің көзі, 
тарихтың өзі

Мұражай – жәдігерлер мекені, тұнып тұрған шежіре. Ал, та-
рих туған жерден бастау  алады. Сондықтан, еліміздің  ертеңі 
өткен жылнамамен етене байланысты екенін  естен шығарма-
уымыз керек.  

еске салатын  өлкетану мұражай-
ының ішкі жұмыстарының қазіргі 
талапқа сай болуына, көне жәді-
герлер, тың  мәліметтермен то-
лығуына,  жинақталған мұраны 
ғылыми түрде зерттеуге  мектеп 
басшылығы мен  ауыл ақсақалда-
ры мен азаматтары  белсене атса-
лысуда.

Мұражайда ауыл тұрғында-
рының  көмегімен жинақталған 
аштық пен ашаршылық жылда-
рындағы тарихи жәдігерлерден 
бөлек,  ауыл маңайынан табылған 
балбал тас, кәмпеске жылдарында  
үдере көшкен жұрттың көміп кет-
кен  қазан-табағы, қола дәуірін-
дегі жебенің ұшы, Орхон-Енисей 
жазулары бейнеленген  таңбалы 
тас, ІІІ ғасырдың куәсі қыш құ-
мыра сынықтары, көне жез сама-

урын, қайың ағашынан иіліп жа-
салған бесік, пеш көрік, домбыра 
сияқты құнды заттар тұтас бір 
бөлім аясында жинақталған.  

Елді мекеннің байырғы өмірі-
нен ақпар беретін тың деректер 
мен фотосуреттер, әр жылда-
ры халық пайдаланған 200-ден 
аса экспонат тұр.  Бұдан бөлек, 
мұражай ішінде ауыл, мектеп 
басшыларына, екінші дүние-
жүзілік соғысы, Ауған соғысы-
на, тылдағы еңбек ардагерлері-
не, ауыл қайраткерлеріне, өнерлі 
жастарына арналған, ат әбзелдері 
мен көне бұйымдарға  арналған 
бұрыш бар. 

Мұражай мектеп оқушыла-
рымен тығыз байланыста жұ-
мысын жалғастыруда. Өйткені, 
өткеннен қалған тарихи құн-
дылықтар жас ұрпақ тәрбиесінің   
қайнар көзіне айналуы тиіс. 
Мұражай жәдігерлері  оқушы-

лар қызығушылығын тудырып, 
ғылыми-зерттеу жұмыстарына  
да арқау болып жатады. Әр оқу 
жылында өтетін  аудандық, 
облыс тық ғылыми жоба байқау-
ларында ол зерттеу жобаларының 
авторлары жүлделі орындарды  
иеленіп келеді. 

Бекітілген жоспар бойынша 
сыныппен саяхат ұйымдасты-
рылып тұрады. Ал, «Шебер қол-
дар» үйірмесінің  қатысушылары 
тамаша бұйымдарын мұражайға 
тарту етуді әдетке айналдырғалы 
қашан. 

        Қымбат КОШЕНОВА, 
 Абай атындағы ЖББМ   

І санатты бастауыш сынып 
мұғалімі

Шет ауданы

Академик Е.Бөкетов атын-
дағы Қарағанды университетінің 
экономика факультеті түлектерді 

бакалавриат пен магистратураның 
келесі мамандықтары бойынша 

мамандар даярлайды:
«IT-кәсіпкерлік және цифрлық эконо-
мика» (математика + информатика), 
«HR-экономика және еңбек қауіпсізді-
гі», «Математикалық экономика, 
статистика және деректерді талдау» 
(физика + математика), «Экономика» 
(докторантура бар), «Менеджмент», 
«Есеп және аудит», «Қаржы», «Мем-
лекеттік және жергілікті басқару» 
(докторантура бар), «Маркетинг және 
SMM», «Логистика», «Мемлекеттік 
аудит», «Әлемдік экономика», «Кәсіп-
керлік және жобаларды басқару», 
«Бизнес-аналитика және консалтинг», 
(география + математика), «Туризм», 
«Мейрамхана ісі және қонақ үй биз-
несі» (география + шет тілі), Мемл.
лицензия: KZ83LAA00018495, «ҚР 
Білім және ғылым министрлігінің 
Ғылым және білім саласында сапаны 
қамтамасыз ету комитеті» 28.07.2020 
ж. берген, тел.: 8(7212)35-64-05, 
https://buketov.edu.kz/, priemka@ksu.kz                                  

Мәселен, Жараспай ауылында 
ауыз су құбыры мен суды тұщы 
ететін арнайы қондырғыларды 
орнату маусым айында басталған 
болатын.

– Ауылдағы су құбыры 
желілері 70%-ға тозған. Суды тұ-
щыландыратын станциясының да 
жағдайы нашар. Сондықтан, қай-
та жөндеу жұмыстары қажет бол-
ды. Бүгінгі таңда мердігер алты 
шақырымнан астам құбыр тар-
тып, 60-тан астам құдық орнат-
ты. Жараспайда 599 адам тұра-
ды. Барлығы сегіз шақырымнан 
астам құбыр тұтынушылардың 

● ӨҢІРЛЕРДІ ДАМЫТУ

Ауыл ауыз сусыз қалмайды 
Ауыз суы халық өмірінде әрдайым маңызды рөл атқарады. 

Елімізде су тапшылығы мәселесін шешу жыл сайын түрлі жоба-
лар аясында жүзеге асып жатады. Нұра ауданының Жараспай, 
Құланөтпес және Изенді ауылдарында су құбыры желілерін са-
лып, реконструкциялау жұмыстары жалғасуда. Бұл шамамен 
бір жарым мың тұтынушыны ауыз сумен қамтамасыз етуге қа-
уқарлы.

Ерқанат КЕҢЕСБЕКҰЛЫ,
«Ortalyq Qazaqstan»

жер учаскелері шекарасына дейін 
тартылатын болады, – деді Нұра 
ауданы құрылыс бөлімінің бас 
маманы Денис Колчин.

Ал, Құланөтпес орталық су-
мен мүлдем жабдықталмаған. 
Ауылда 236 адам тұрады. Олар 
үшін мердігер компания жал-
пы ұзындығы 15,7 шақырымды 
құрайтын жаңа желілер салады.

– Жұмыс шілде айында 
басталды. Бүгінгі таңда мердігер 
төрт шақырымнан  астам желіні 
тартып үлгерді, – дейді Денис 
Колчин. – Сондай-ақ, жоба шең-
берінде сорғы станциясы да са-
лынады.

Изенді ауылында су құбыр-
лары желілерін тарту жалғасуда. 

Жаңа ұңғыма салу жоспарланған. 
Бүгінде үш шақырымнан астам 
құбыр төселіп, жұмыс ауқы-
мының жартысы орындалған. 
Жаңартылатын желілердің жалпы 

ұзындығы – 10,8 шақырым. Елді 
мекенде 652 адам тұрады.
Нұра ауданы

Суретті түсірген 
Жангелді ӘБДІҒАЛЫМ

– Наурыз айының соңында оми-
кронның жаңа штамы тіркелді. Қазір 
ол бүкіл әлемге тарап жатыр. Дүние-
жүзілік денсаулық сақтау ұйымы 
деректеріне қарағанда, омикронның 
бұл түрі 45 елде бар. Кейінгі 5 апта-
да осы штамм өте тез тарады. Егер 
5 апта бұрын оның жалпы үлесі 5% 
болса, қазір ол 12%-ға жетті, –  деді 
кеше  Орталық коммуникациялар 
қызметіндегі баспасөз мәслихатын-
да Айжан Есмағамбетова. 

Бас мемлекеттік санитариялық 
дәрігердің айтуынша, «Эристің» 
омикронның басқа штамдарынан 
айтарлықтай ерекшелігі байқал-
маған. 

– Яғни бұл штамм жұқпалы 
болғанымен, оны науқастар жеңіл 
өтіп жатыр және ауруханаға жатқы-
зуды қажет етпейді. Десе де, коро-
навирустың барлық түрлері сияқты 
ол егде жастағы адамдар мен созыл-
малы аурулары барлардың өмірі мен 
денсаулығына қауіп төндіруі ықти-
мал, – деді ол. 

Әлемдік сарапшылар да жаңа 
вирустың белгілері «ағайындары-
на» ұқсағанын, жөтел, тұмау, тамақ 
ауруы, кеуденің қысылуы, қалтырау 
екенін атаған. 

● ДЕНСАУЛЫҚ 

Ковид қайтып келе ме?
Дүниежүзілік денсаулық сақтау ұйымы коронавирустың 

жаңа «Эрис» деген штамының таралып жатқанын мәлімдеді. 
Ол – бәріне белгілі омикронның бір мутациясы. Наурызда 
анықталған вирус қазір әлемнің бірқатар еліне таралып үлгер-
ген. Сол себепті де мамандар алаңдап  отыр. 

Жансая ОМАРБЕК,
«Ortalyq Qazaqstan»

Әзірге «Эрис» Қытай, АҚШ, 
Ұлыбританияда, Еуропа мен Азия-
ның бірқатар елдерінде, сонымен 
қатар, Ресейде тіркелді. Ресейде 
жаңа штамды жұқтырған 17 жағдай 
анықталған. 

Бас мемлекеттік санитариялық 
дәрігер жаңа штамның таралуына 
байланысты карантиндік шектеулер 

енгізу туралы айтуға ерте деп санай-
ды. 

– Қазір бұл туралы айту әлі ерте. 
Әзірге, қолда бар деректерге сүйен-
сек, омикронның бұл түрі аса ауыр 

болады деген ақпарат жоқ. Жүкті 
әйелдерге, созылмалы аурулары 
барларға және қарт адамдарға қауіп 
төндіруі мүмкін. Жалпы, карантин 
немесе шектеу шараларын енгізу 
қарастырылмаған, – деді Айжан 
Есмағамбетова.

Жаңа штамм елде анықталған 
жоқ. Облыстың санитариялық-эпи-

демиологиялық бақылау департа-
ментінің дерегіне сүйенсек, облы-
ста коронавирус соңғы рет шілдеде 
тіркеліпті. Мониторинг күнделікті 
жүргізіледі. 

Бас мемлекеттік санитариялық 
дәрігердің қаулысымен коронави-
рус инфекциясына қатысты барлық 
шектеулер 19 мамырда алынып тал-

салған болатын. Бұл кезде  Дүние-
жүзілік денсаулық сақтау ұйымы 
COVID пандемиясының аяқталға-
ны жөніндегі мәлімдемеген еді. 
Десе де, мамандар коронавирус 
толығымен жойылмайтынын, өз-
геріске ұшыраған жаңа түрлерінің 
шығатынын айтқан. Айтқаны айдай 
келді. 

43-21-55

Жарнама бөлімінің 
байланыс телефоны

Электрондық Электрондық 
пошта:  пошта:  

ortalyk.kаzortalyk.kаz
@mail.ru@mail.ru

Қайырымдылық акциясының 
мақсаты –  жаңа оқу жылына дай-
ындық уақытында аз қамтамасыз 
етілген және көпбалалы отба-
сылардан шыққан оқушыларға, 
жетім және ата-анасының қамқор-
лығынсыз қалған балаларға қол-
дау көрсету. Сол арқылы баланың 
әлеуметтік себептермен мектепке 
келмей қалуының алдын алуды 
көздейді. 

Акцияға қайырымдылық жа-
саймын деген кез келген адам 
қатысып, демеушілік көрсете ала-
ды. Бұл ретте гимназия ұжымы 
мен ата-аналар да өз көмектерін 
беруде. Қазіргі таңда ата-аналар-
дың көмегімен бес бала мектеп 
формасы және оқу құралдарымен 
қамтамасыз етілді. Көмек қолын 
ұсынған демеушілерге алғысымыз 
зор. 

Жыл сайын балаларға мейірім 
мен шуағын төге келетін акция 
көпшілік көмегімен өз дәрежесін-

● АКЦИЯ 

Жақсылық жасап 
жарысайық!

Жақсы үрдіске айналған «Мектепке жол» қайырымдылық 
акциясы биыл да жалғасын тапты. Тамызда барлық ата-ана ба-
лаларын мектепке дайындайды. Бұл ретте әлеуметтік осал топ-
қа жататын отбасы балаларына қолдау қажет екені анық. Ол 
қолдауды «Мектепке жол» республикалық акциясы көрсетеді. 
Биыл шара «Жақсылық жасауға асығайық!» деп ұрандайды. 

де өтеріне сеніміміз мол. Жаны 
жомарт жандарды қайырымдылық 
шарасына атсалысуға шақырамыз. 
Жақсылық жасауға асығайық, 
ағайын!

Ақгүл ЖҰМАТАЕВА, 
М.Жұмабаев атындағы 

гимназия директорының 
тәрбие ісі жөніндегі 

орынбасары



Қарағандыда жеңіл атлети-
кадан ардагерлер (35 және одан 
жоғары) мен әуесқойлар (18-34 
жас) арасында Қазақстан Респу-
бликасының III жазғы ашық 
чемпионаты басталды.

● Жарияланған мақала ав  тор ларының пікірлері ре    дакция көзқарасын біл дір мейді. 

желбіреді

● ЭСТАФЕТА

Беларуссияның Минск қа-
ласында Тәуелсіз Мемлекеттер 
Достастығы елдерінің II жазғы 
ойындары өтті. Онда Қарағанды 
облысының спортшылары Қа-
зақстан Республикасының Ұлт-
тық құрама командасының са-
пында өнер көрсетті.

Чемпионатқа әлемнің 46 мемлекеті-
нен 653 спортшы қатысыпты. Қазақстан 
намысын 35 спортшы қорғаған. Оның 
бесеуі – Қарағанды қаласынан.  Жер-
лесіміз Егор Желтов 52 келі салмақ дәре-
жесінде өнер көрсетті. Бір кездесуінде 
төрешілердің шешімімен ұпай бойынша 
жеңіске жеткен. Екіншісінде қарсыласы-
на қылқындыру әдісін жасап, уақытынан 
бұрын ұтқан. Ал жартылай финалда 
тәжік спортшысына есе жіберіпті. Жүл-
дегердің сөзінше, өз елдерінен іріктеліп 
келген  қатысушылардың арасында оса-
лы жоқ. Жартылай финалға дейінгі кез-
дескен қарсыластар да финалға лайық 
болғанын айтады. 

– Қола алтын емес, әрине. Бұдан да 
жақсы нәтиже көрсеткім келді. Бірақ, 

● СПОРТ

Ел мерейін тасытқан Егор
2-5 тамыз аралығында Абу-Даби қаласында жасөспірімдер арасындағы 

ережесіз жекпе-жектен (MMA) әлем чемпионаты өтті. Жаһандық деңгейдегі ак-
тагон жауынгерлерінің додасында жерлесіміз Егор Желтов қола медаль алды. 

Ерік НАРЫН,
«Ortalyq Qazaqstan»

бұл – әлем чемпионаты. Ешкім мұнда 
«ұтыламын, біруге жеңісті беріп қоя-

мын» деп келмейді. Барлығы да актагон-
да жан берісіп, жан алады. Өзінің ғана 
емес, елінің намысын қорғайды. Қолым-

нан келгеннің бәрін жасадым. Сәл ғана 
сәттілік жетпей қалды. Болашақта әлем 

чемпионы болу үшін аянбай тер төгемін. 
Оған барлық мүмкіндік бар, – дейді Егор 
Желтов.  

Облыстық ережесіз жекпе-жек феде-
рациясының президенті Владимир Абро-
симовтың айтуынша, өңірден шыққан 
спортшылардың деңгейі жоғары. Акта-
гонға кез келген дәрежедегі қарсыласпен 
шығуға дайын. 

– Жауынгерлеріміздің жаттығуына 
барлық жағдай жасалған. Оқу-жаттығу 
жиындары жиі өткізіледі. Алдағы халық-
аралық жарыстарға дайындаламыз. Қазір 
ережесіз жекпе-жекті олимпиадалық 
спорт түрлерінің қатарына енгізу үшін 
барлық әрекеттер жасалып жатыр. Ол 
үшін талап қатаң. Әр жекпе-жектен кей-
ін спортшылар антидопинг бақылауынан 
өтеді. Басқа да қажетті шаралар атқары-
лады, – дейді Владимир Абросимов. 

Облыстық ММА бойынша аға бапкер 
– Дмитрий Ермолаев. Ол «әлем чемпио-
наты спортшыларымызға үлкен тәжіри-
бе» деп отыр. Болашақта өтетін чемпио-
наттарда алтын медальдан дәмелі. 

 Бұл чемпионат – жасөспірімдер ара-
сында өтетін ең беделді дода. Мен өз 
шәкірттеріммен мақтанамын, – деді аға 
бапкер. 

Кездесуді UFC құрылтайшылары 
құп таса, Шавкаттың жекпе-жектері 16 
қыркүйек және 21 қазанда өтеді деп жос-
парлануда. Жалпы жартылай орта сал-
мақта Камару Усман алдына жан салмаған 
еді. Алайда ағылшындық жекпе-жек ше-
бері Леон Эдвардспен соңғы жекпе-же-
гінде Усман  күтпеген хайкиктің әсерінен 
жеңіліс тапты. 

–  Дана Уайт, менің атымды есіңде 
сақта! Мен – болашақ UFC чемпионымын. 
Маған келесі қарсылас ретінде Стивен 
Томпсонды бер, – деген еді өз жеңісінің 
бірінде қазақстандық Шавкат Рахмонов.

Стивен Томпсонға келер болсақ, ол – 
өз қатарының ең үздігі. Оның аяқ пен қо-
лының соққысынан талай UFC жұлдызда-
ры жер құшқан. Екеуі де біздің Шавкатқа 
жеңіл шағылар жаңғақ емес. Десек те, 
Шавкаттың дайындығы мен рухы басым 
боларына бәсіміз бар.

● ЖЕКПЕ-ЖЕК

Шавкаттың 
жаңа 
қарсыластары

Жекпе-жек шебері Шавкат Рах-
моновтың менеджері Саят Әбдірах-
мановтың айтуынша, олар Шав-
каттың келесі қарсыласы болуға 
әйгілі чемпион Камару Усманды 
және Стивен Томпсонды сұраған. 
Бұл дегеніміз жартылай орташа 
салмақтағы қос үздіктің бірі  сегіз 
бұрышта біздің файтермен жолыға-
ды деген сөз.

Жан АМАНТАЙ,
«Ortalyq Qazaqstan»  

Сол күні қала көгіне бұлт аялдап, ақ 
жауын құйды. Жылғаларынан көптен 
бері жаңбыр суы ақпаған Қарағандыға 
ұлы ақынның туған күнінде табиғат-а-
на осындай сый жасады. Ұзақ жауды. 
Соған қарамастан жұрт саябақтағы сах-
наға қолшатырымен келіп, өнерпаздар-
дың өнерін тамашалап, ұлттың асыл 
перзентіне құрмет көрсетті. Кештің шы-
мылдығын ақын, Қазақстан Жазушылар 
одағы облыстық филиалының төрағасы 
Жанат Жаңқашұлы ашты. Тұрғындарды 
мерекемен құттықтап, хәкімге арнаған 
өлеңін оқыды. 

 – Абай – адамзаттың ақыны. Абай 
– Алаштың үні. Шығармаларында қа-
зақтың бар мұңын, қайғысын айтып кет-
кен. Хәкімнің туындыларына үңіліп, қа-
зақтың ұлы халық  екеніне көзің жетеді. 
Қазақтың сөз өнерін шыңға шығарған 
ұлы тұлға. Баршаңызды хәкімнің туған 
күнімен шын жүректен құттықтаймын, – 
деді Жанат Жаңқашұлы. 

Одан кейін есімі мәлім Саян Бөде-
сов, Қуандық Төкенов бастаған әншілер 
Абай әндерін орындады. Талантты әнші 
Арайлым Жүкенова да эстрадалық жан-
рда «Көзімнің қарасын» айтты. Сұлтан 
Дәулетхан, Эльмира Сайлау, Салтанат 
Қайырбек есімді ақындар өз шығар-
машылығынан өлең оқыды. 

 – Абай дүниеге келген күн – қазақ 
поэзиясы мен тұтас әдебиетінің һәм 
дүниетанымының мерекесі. Сол мере-
ке күні Қарағанды орталық саябағында 
нөсерден кейін ашық аспан аясында дүр-

● МЕРЕКЕ ШУАҒЫ

Жауын мен жыр жарыса 
нөсерлетті

Абай күні қарсаңында Қарағандының орталық саябағында «Адамзаттың 
Абайы» атты әдеби-сазды кеш өтті. Мәдени шараға шаһардың ақындары мен 
әншілері, көркемсөз оқу шеберлері қатысты. 

Ерік НАРЫН,
«Ortalyq Qazaqstan»

кіреп ән мен жыр төгілді. Өлең оқып қай-
тып бара жатқанда, өлеңің туралы жылы 
лебіз есту, тіпті, ғажап. Дәстүрлі түрде 
өтіп келе жатқан, даламызды думанға 

бөлейтін осындай игі шараға қатысқаны-
ма қуаныштымын, – деді Салтанат Қай-
ырбек.

Ұлы ойшылдың қара сөздері де ұмыт 
қалмады. Республикалық, облыстық, қа-
лалық байқауларда жүлде алып жүрген 
Бектас Жұман мен Мәди Бижан қара сөз-
дерді жаңғыртты. 

 – Сахнаға сұранып, Абайдың өлеңін 
жатқа оқыған көрермендер де болды. Бұл 
– әдеби-сазды кештің өз мақсатына жет-
кендігін көрсетті, – дейді ұйымдасты-
рушылар.  

Бұл шараны Қазақстан Жазушылар 
одағының Қарағанды облыстық филиалы 
қалалық әкімдіктің қолдауымен ұйымда-
стырды. Айта кетейік, жаз бойы орталық 
саябақта «Қарағанды – қара өлең» атты 
әдеби-сазды кештер өтті. Ал, бұл шара 
солардың нүктесі іспетті. 

Осыған дейін облыстық бейнелеу 
өнері мұражайы Абай күніне бір күндік 
шаралар ұйымдастырып келген. Биыл 
жаңа һәм тың бастаманы қолға алды. 
«Түспен түрленген сөз» атты арт-зерт-
хананың ұйымдастырушылары 22 та-
мызға дейін өңірдегі талап білдірген су-
ретшілердің картиналарын қабылдайды. 
Қабылдау уақыты аяқталғаннан кейін қо-
рытынды көрме өтеді. Туындылар ұлттың 

● КӨРМЕ

Абай әлемі – суретші қиялында
«Көңілдегі көрікті ойды» сөз де, сурет те жеткізеді. Абай күніне орай облыс-

тық бейнелеу өнері мұражайында «Түспен түрленген сөз» атты арт-зертхана 
ашылды. Жобаға кез келген деңгейдегі, кез келген жастағы суретшілер қаты-
сып, өз туындыларын көрмеге қоя алады.

Ерік НАРЫН,
«Ortalyq Qazaqstan»

ұлы ойшылы, бас ақыны, сөз шебері Абай 
Құнанбайұлының есімімен байланысты 
болуы шарт.  

– Кәсіби суретші болудың қажеті жоқ, 
әуесқой суретшілер де қатыса алады. Бұл 
байқау емес. Біздің басты мақсатымыз – 
Абай мұрасын насихаттау. Біз өзіміздің 
әлеуметтік желідегі парақшамызда нәти-
желерді жариялаймыз, – дейді мұражай 
басшысының орынбасары Мейрамгүл 
Елубаева.

Абай күнінде бастау алған жобаның 
алғашқы көрмесіне теміртаулық сурет-

ші Андрей Осипенконың «Абай – ақын», 
«Абай – Данышпан» және «Абай – тұлға» 
триптихтері қойылды. Картиналар – ұлы 
ойшыл, ақын және қоғам қайраткері Абай 
Құнанбаевтың өмірі, шығармашылығы, 
философиясы туралы баяндайды. Сон-
дай-ақ, қарағандылық суретшілер Төле-
уғали Кеңесбаев пен Исатай Исабаевтың 
графикалық жұмыстары, Әбдімәлік Бұ-
харбаевтың «Абай» репродукциясы көре-
рмен назарына ұсынылды.

Саран мәдениет үйінің «Поэтикалық 
оюлар» әдеби қонақ бөлмесінің жетекшісі 
Татьяна Стрельчук өнер шарасында Абай-
ға арналған өлеңдерін оқыды.

– Абайдың қара сөздерін жиі оқимын. 
«Абай өлеңдері өмір беретін бұлақ» деген 
мазмұнда өлең жаздым. Хәкімнің шығар-
машылығы адамды қуаттандырады, өмір 
жолында бағыт көрсетеді, – деді Татьяна 
Стрельчук.

Нұрслан Сабыров – кәсіби боксшы 
(10-7-3(4 KO). Қазір Қарағандыдағы 
«Sabr» спорт клубында жаттығып жүр. 
Нұрслан бокстағы жолын Геннадий 
Головкиннің алғашқы бапкері Виктор 
Дмитриевтен тәлім алудан бастаған. 
Қарсыласы семейлік 27 жастағы Ербо-
лат Амантаев болды. Ол – кикбокстан 
Қазақстан чемпионы, Әлем кубогінің 
иегері.

Үш раундқа жоспарланған кездесу-
де Ерболат Амантаев оқыс қимылдап, 
қолынан жарақат алды. Осылайша, 
Нұрслан Сабыров техникалық нока-
утпен Nomad Fighting-тегі алғашқы 
жеңісіне қол жеткізді.

Дайындаған
Жәлел ҚУАНДЫҚҰЛЫ,

«Ortalyq Qazaqstan»  

● ЖЕҢІЛ АТЛЕТИКА

Қатысушылардың ең үлкен жас 
санаты – 75-79 жас. Ауқымды жарыс 
«Шахтер» стадионында және жеңіл ат-
летика манежінің аумағында өтуде.

Спорт додасында 13 облыс пен 
үш қаладан 210 спортшы, сондай-ақ, 
шетелдік спортшылар (Өзбекстан, Бе-
ларуссия, Ресей, Германия, Израиль, 
Моңғолия) бар. Олардың арасында 
Олимпиада ойындарының қатысушы-
лары, Әлем және Азия чемпионаттары-
ның жүлдегерлері де кездеседі. 

Чемпионатта Қарағанды облысы-
ның намысын 35 спортшы қорғайды.

Желаяқ 
жерлесіміз 
жүлделі

Атап айтсақ, жеңіл атлетикадан 
олимпиадалық резервтегі облыстық 
мамандандырылған балалар мен жас-
өспірімдер мектебінің тәрбиеленушісі 
Юлия Дёмкина 4х200 м. mix эстафе-
талық жүгіруде жүлделі  III орынды 
жеңіп алып, қола медальға ие болды. 

● ЖҰДЫРЫҚТАСУ

Nomad 
Fighting-тегі 
алғашқы жеңіс

Алматы қаласындағы ABB 
ARENA спорт кешенінде Қа-
зақстандағы жұдырықтасу спор-
тынан алғашқы Nomad Fighting 
Championship кәсіби лигасының 
кезекті жекпе-жектері өтті. Онда 
жерлесіміз, қарағандылық Нұр-
слан Сабыров 57 кг салмақта 
рингке көтерілді.

